


[image: ]
[bookmark: _GoBack]
ລັດຖະບານແຫ່ງສາທາລະນະລັດປະຊາທິປະໄຕປະຊາຊົນລາວ

ກະຊວງກະສິກໍາແລະປ່າໄມ້
ໂຄງການເຂດພູມສັນຖານລາວ ແລະ ຊີວິດການເປັນຢູ່                       (P 170559)
ບົດສະຫຼຸບໃຈຄວາມຫຍໍ້ ລະດັບບໍລິຫານ


ຂອບງານວຽກຄຸ້ມຄອງສິ່ງແວດລ້ອມແລະສັງຄົມ



ວັນທີ 29 ກັນຍາ 2020


ສາລະບານ
Contents
I.	ບົດສະຫຼຸບໃຈຄວາມຫຍໍ້ກ່ຽວກັບໂຄງການ	3
II.	ຄວາມສ່ຽງແລະຜົນກະທົບ ດ້ານສິ່ງແວດລ້ອມແລະສັງຄົມ	4
III.	ການເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ	6
IV.	ການຄຸ້ມຄອງຄວາມສ່ຽງແລະຜົນກະທົບດ້ານສິ່ງແວດລ້ອມແລະສັງຄົມ	6
4.1	ແຜນພັນທະສັນຍາ(ເຈດຕະນາມຸ່ງໝັ້ນ) ດ້ານສິ່ງແວດລ້ອມແລະສັງຄົມ	9
4.2	ແຜນເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ	9
4.3 ຂອບງານການຄຸ້ມຄອງສິ່ງແວດລ້ອມແລະສັງຄົມ	10
4.6 ຂອບງານການເຂົ້າເຮັດວຽກຮ່ວມກັບຊຸມຊົນ (CEF)	15
4.7 ການຕີລາຄາຄວາມປອດໄພ	15
V.	ການຈັດຕັ້ງຂອງໂຄງການ ແລະ ການປະຕິບັດ	16
VI.	ການປຶກສາຫາລື ແລະ ກອງປະຊຸມຄົ້ນຄວ້າ	18















I. [bookmark: _Toc52544822]ບົດສະຫຼຸບໃຈຄວາມຫຍໍ້ກ່ຽວກັບໂຄງການ
ຈຸດປະສົງໃນການສ້າງໂຄງການ ທີ່ສະເໜີອອກມາວ່າ ເປັນ “ໂຄງການເຂດພູມສັນຖານລາວ ແລະ ຊີວິດການເປັນຢູ່” (LLL project) ນີ້ ແມ່ນ ‘ເພື່ອສົ່ງເສີມການຄຸ້ມຄອງປ່າໄມ້ແບບຍືນຍົງ, ປັຍປຸງການຄຸ້ມຄອງເຂດປ່າສະຫງວນ, ແລະ ຊຸກຍູ້ສົ່ງເສີມ ໂອກາດທາງດ້ານຊີວິດການເປັນຢູ່ ໃນເຂດພູມສັນຖານ ທີຖືກຄັດເລືອກ ຢູ່ໃນ ສປປ.ລາວ’. ໂຄງການນີ້ ຈະມີການຈັດຕັ້ງປະຕິບັດ ແຕ່ເດືອນມີນາ 2021 ຈົນເຖິງເດືອນກັນຍາ 2027 ໂດຍກະຊວງກະສິກໍາແລະປ່າໄມ້, ໂດຍສະເພາະແມ່ນ ກົມປ່າໄມ້ ຂອງກະຊວງດັ່ງກ່າວ ໂດຍຮ່ວມມືຢ່າງໃກ້ຊິດ ກັບສາຍງານຂອງຂະແໜງການ ທີ່ກ່ຽວຂ້ອງ, ອົງການຈັດຕັ້ງຕ່າງໆ ແລະ ຄູ່ຮ່ວມ ໂຄງການ. ງົບປະມານເພື່ອການລົງທຶນທີ່ມີໃນປັດຈຸບັນ ຕິດເປັນຈໍານວນເງິນເຖິງ 64.73 ລ້ານດອນລາ ສະຫະລັດ ເຊິ່ງລວມເອົາເງິນກູ້ຢືມ 50 ລ້ານດອນລາ ສະຫະລັດ ທີ່ສະໜອງໃຫ້ໂດຍອົງການພັດທະນາສາກົນ (IDA), ເງິນຊ່ວຍເຫຼືອລ້າ 7.37 ລ້ານດອນລາ ສະຫະລັດ ທີ່ສະໜອງໃຫ້ໂດຍກອງທຶນເພື່ອສິ່ງແວດລ້ອມໂລກ (GEF) ແລະ ເງິນຊ່ວຍເຫຼືອລ້າ 7.36 ລ້ານດອນລາ ສະຫະລັດ ທີ່ສະໜອງໃຫ້ກອງທຶນສົ່ງເສີມການພັດທະນາສີຂຽວ (the ProGreen Fund).
ໃນເບື້ອງຕົ້ນ ໂຄງການຈະສະໜັບສະໜູນ 5 ເຂດພູມສັນຖານປ່າໄມ້ ທີ່ຈັດເປັນບຸລິມະສິດ ພາຍໃນເຂດສາຍພູອານາມ ວົງກວ້າງ (the Greater Annamites) ທີ່ຖືກຄັດເລືອກ ເຊິ່ງໂດຍຫຼັກໆ ແມ່ນອີງໃສ່ບັນດາຕົວຂັບເຄື່ອນທາງເສດຖະກິດ ທີ່ພົ້ນເດັ່ນຂອງເຂດພື້ນທີ່ດັ່ງກ່າວ ນັ້ນເອງ, ເຊັ່ນວ່າ ຜະລິດຕະພັນໄມ້ ແລະ ຜະລິດຕະພັນທີ່ບໍ່ແມ່ນໄມ້, ແລະ ທ່າແຮງສໍາລັບການທ່ອງທ່ຽວ ທີ່ອີງໃສ່ທໍາມະຊາດ, ພ້ອມທັງ ພື້ນຖານຂອງຜົນປະໂຫຍດຕ່າງໆທາງດ້ານສິ່ງແວດລ້ອມ ທີ່ກ່ຽວຂ້ອງເຖິງການປ່ຽນແປງຂອງດິນຟ້າອາກາດ, ຊີວະນານາພັນ, ໄພພິບັດທາງທໍາມະຊາດ ແລະສະພາບດິນເຊາະເຈື່ອນ. ເຂດພູມສັນຖານ ຕໍ່ໄປນີ້ ຈະໄດ້ຮັບການສະໜັບສະໜູນ ຈາກໂຄງການ LLL (Lao Landscapes and Livelihood Project) ຄື: (1) ເຂດນໍ້າແອດ-ພູເລີຍ ວົງກວ້າງ, (2) ເຂດພູເຂົາຄວາຍ ວົງກວ້າງ, (3) ເຂດສັງລວມຊີວະນານາພັນ ຄໍາມ່ວນ, (4) ເຂດການຜະລິດແລະພູມສັນຖານອະນຸລັກ ສະຫວັນນະເຂດ, ແລະ (5) ເຂດປ່າພູທິດຕາເວັນອອກຊຽງຂວາງ. ເຂດທີ່ກ່າວມານີ້ ແມ່ນນອນຢູ່ໃນ 8 ແຂວງ ຄື: ຫົວພັນ, ຫຼວງພຣະບາງ, ຊຽງຂວາງ, ໄຊສົມບູນ, ບໍລິຄໍາໄຊ, ແຂວງວຽງຈັນ, ຄໍາມ່ວນ, ສະຫວັນນະເຂດ ແລະ ກໍາແພງນະຄອນວຽງຈັນ. ລວມທັງໝົດມີປະມານ 600 ບ້ານ ຈະໄດ້ຜົນປະໂຫຍດຈາກໂຄງການດັ່ງກ່າວ, ໃນນັ້ນລວມເຖິງ ປະມານ 72,000 ຄົວເຮືອນ ແລະ 396,000 ຄົນ. ຈໍານວນປະຊາກອນ ຢູ່ພາຍໃນເຂດພູມສັນຖານ ຊຶ່ງໄດ້ຮັບການຊ່ວຍເຫຼືອຈາກໂຄງການ LLL ນັ້ນ ແມ່ນແຕກຕ່າງກັນທາງດ້ານສັງຄົມແລະວັດທະນະທໍາ ແລະ ກວມເອົາໝົດທັງ 4 ຕະກຸນພາສາຂອງຊົນເຜົ່າ ທີ່ຖືກຈໍາແນກອອກ ຢູ່ໃນ ສປປ.ລາວ ເຊິ່ງລວມເຖິງ ຕະກຸນ ລາວ-ໄຕ, ມອນ-ຂະແມ, ຈີນ-ທິເບດ ແລະ ມົ້ງ-ມຽນ, ທັງເປັນຈໍານວນຫຼາຍ ໃນ 50 ກຸ່ມຊົນເຜົ່ໃຫຍ່ທີ່ຕະກຸນພາສາເຫຼົ່ານີ້ ລວມຢູ່ດ້ວຍ.
ພາຍໃນ 5 ເຂດພູມສັນຖານ, ມີ 8 ເຂດປ່າສະຫງວນທີ່ຈະໄດ້ຮັບການສະໜັບສະໜູນ, ເຊິ່ງມັນໃຫ້ບ່ອນຢູ່ພັກພິງແກ່ຊີວະນານາພັນທີ່ສໍາຄັນໃນລະດັບສາກົົນ ແລະລະດັບເຂດພາກພື້ນ ແລະຊີວະນານາພັນປະຈໍາຖິ່ນ, ພ້ອມທັງມີທ່າແຮງທີ່ດີ ທາງດ້ານການ ທ່ອງທ່ຽວ ທີ່ຈະຊ່ວຍຜັກດັນການສ້າງງານສີຂຽວ ແລະຄວາມຈະເລີນເຕີບໂຕ. ນອກຈາກນີ້ ຍັງມີ 11 ພື້ນທີ່ປ່າຜະລິດ (PFA) ທີ່ຈະໄດ້ຮັບການສະໜັບສະໜູນ ເຊິ່ງມີຄວາມສໍາຄັນສໍາລັບການມອງເງື່ອນໄຂແວດລ້ອມ ໄລຍະຍາວ ແລະການຜະລິດໄມ້ ແລະ ຜະລິດຕະພັນທີ່ບໍ່ແມ່ນໄມ້ ແບບຍັ້ງຍືນ ແລ້ວສະໜອງໃຫ້ອຸດສະຫະກໍາປ່າໄມ້ ແລະ ການປຸງແຕ່ງໄມ້ ແບບຕໍ່ເນື່ອງ. ພື້ນທີ່ປ່າ ຜະລິດດັ່ງກ່າວ ຈະເປັນທ່າແຮງທີ່ສໍາຄັນ ໃນການບຸລະນະປ່າໄມ້ທໍາມະຊາດ ແລະການພັດທະນາ ການປູກໄມ້. ນອກຈາກນີ້ ໂຄງການ LLL ຍັງຈະໃຫ້ການຊຸກຍູ້ ແກ່ ເຂດປ່າປ້ອງກັນ (PFA) 7 ແຫ່ງ ທີ່ຕັ້ງຢູ່ພາຍໃນ ເຂດພູມສັນຖານທີ່ເປັນບຸລິມະສິດ 5 ແຫ່ງ, ເຊິ່ງຮັບປະກັນການເຮັດໜ້າທີ່ຂອງອ່າງຮັບນໍ້າ (watershed) ທີ່ສໍາຄັນ, ເຊັ່ນ ການເກັບຮັກສາໃຫ້ມີນໍ້າ ແລະຄຸນນະພາບນໍ້າ (water availability and quality), ກໍຄື ການຫຼຸດຜ່ອນດິນເຊາະເຈື່ອນ ແລະຄວາມສ່ຽງຕ່າງໆທີ່ກ່ຽວກັບ ສະພາບນໍ້າຖ້ວມຊຸ.
ຜົນຮັບ ທີ່ຄາດຫວັງ ຈາກໂຄງການ LLL ລວມມີທັງ (1) ການຄຸ້ມຄອງປ່າໄມ້ ແບບຍືນຍົງ ແລະ ໂອກາດໃນການປັບປຸງຊີວິດການເປັນຢູ່ ໃຫ້ດີຂຶ້ນ ຢູໃນເຂດພູມສັນຖານທີ່ຖືກຄັດເລືອກ, (2) ໄພນໍ້າຖ້ວມ, ໄພແລ້ງ, ຄວາມສ່ຽງຈາກດິນຖະລົ່ມ ຕໍ່ກັບບ້ານແລະ ພື້ນຖານໂຄງລ່າງ ຫຼຸດລົງ, (3) ການປົກຫຸ້ມຂອງປ່າໄມ້ດີ, ສົມດູນກັບການນໍາໃຊ້ທີ່ດິນ ແບບໝັ້ນຄົງແລະຍືນຍົງ, (4) ມີຜະລິດຕະພັນການທ່ອງທ່ຽວ ແບບອີງໃສ່ທໍາມະຊາດ ທີ່ດີ ຢູ່ຂ້າງໃນ ແລະ ຂ້າງນອກເຂດປ່າສະຫງວນ ທີ່ຖືກຄວາມຕ້ອງການຂອງຕະຫລາດ ໄປຄຽງຄູ່ກັບ ການບໍລິຫານຈັດການ ກ່ຽວກັບການນໍາໃຊ້ທ່າແຮງ ຫຼາຍເກີນໄປ, ແລະ (5) ຊີວະນານາພັນ ທີ່ສໍາຄັນຂອງໂລກ ໄດ້ຮັບການປົກປັກຮັກສາ ດີກສ່າເກົ່າ ແລະ ການແຜ່ກະຈາຍອາຍພິດເຮືອຮນກະຈົກ ຫລຸດລົງ. ກິດຈະກໍາ ແລະ ການລົງທຶນຕ່າງໆທີ່ໂຄງການ LLL ສະໜັບສະໜູນ ແມ່ນກ່ຽວຂ້ອງເຖິງ 4 ຕົວປະກອບ ດັ່ງຕໍ່ໄປນີ້:
· ການລົງທຶນໃສ່ຄວາມຮັ່ງມີມາງທໍາມະຊາດ ແລະ ຄວາມຊິນເຄີຍ ໃນເຂດພູມສັນຖານປ່າໄມ້ (ຕົວປະກອບ ທີ 1) ມີເຈດ ຕະນາຢາກສ້າງເງິນທຶນທາງທໍາມະຊາດ ຈາກການຄຸ້ມຄອງພູມສັນຖານປ່າໄມ້ ທີ່ປັບປຸງດີຂຶ້ນ, ເຊິ່ງຈະຊ່ວຍຮັບກັນ ໃນການເພີ່ມທະວີຜົນປະໂຫຍດ ທາງດ້ານສິ່ງແວດລ້ອມ, ດິນຟ້າອາກາດ ແລະ ຄວາມຊິນເຄີຍ. ຄວາມສ່ຽງຈາກດິນຟ້າອາກາດ ແລະ ໄພພິບັດ ຈະໄດ້ຮັບການຫຼຸດຜ່ອນລົງ ໂດຍການຮັກສາແລະຟື້ນຟູ ການປົກຫຸ້ມປ່າໄມ້, ສົ່ງເສີມການອະນຸລັກດິນແລະນໍ້າ ແລະ ອື່ນໆ. ການຄຸ້ມຄອງປ່າສະຫງວນແບບປະສານສົມທົຍກັນ, ແລະ ການຄຸ້ມຄອງປ່າໄມ້ບ້ານ ໃນພື້ນທີ່ປ່າຜະລິດ ແລະ ພື້ນທີ່ປ່າຜະລິດ ຈະເປັນຕົວແບບ ຂອງການຄຸ້ມຄອງ. ກິດຈະກໍາສ້າງຄວາມສາມາດ ຈະເປັນໄມ້ງັດການລົງທຶນຂອງພາກເອກະຊົນ ທີ່ຄູ່ຂະໜານກັນ ເຊັ່ນ ໂຄງການພັດທະນາການປູກໄມ້ ແລະ ພັດທະນາການທ່ອງທ່ຽວ.
· ໂອກາດໃນການປັບປຸງຊີວິດການເປັນຢູ່ ຫຼື ການສ້າງອາຊີບ ຈາກພູມສັນຖານປ່າໄມ້ແບບຍືນຍົງ (ຕົປະກອບ ທີ 2) ເຊື່ອມໂຍງ ຢ່າງໃກ້ຊິດ ກັບຕົວປະກອບ ທີ 1 ແລະ ຕັ້ງເປົ້າໃສ່ ບ້ານດຽວກັບ. ຕົວປະກອບນີ້ ມຸ່ງໝາຍທີ່ຈະປັບປຸງໂອກາດທາງຊິວິດການເປັນຢູ່ ແບບສະມາດຟໍເຣັດທ໌, ທັກສະທາງດ້ານອາຊີບ ແລະ ການທ່ອງທ່ຽວ ທີ່ອີງໃສ່ທໍາມະຊາດ ພາຍໃນເຂດພື້ນທີ່ພູມສັນຖານ. ໂຄງການຈະສະໜອງເງິນຊ່ວຍເຫຼືອລ້າແບບເປັນກຸ່ມເພື່ອປັບປຸງຊີວິດການເປັນຢູ່ ເຊິ່ງບ້ານເປັນຜູ້ບໍລິຫານ ໃນຖານະເປັນກົນໄກເງິນທຶນໝູນວຽນ ໂດຍໝາຍບ້ວງງົບໄວ້ 20% ເປັນເງິນຊ່ວຍເຫຼືອລ້າ ແກ່ຊາວບ້ານຜູ້ທີ່ດ້ອຍໂອກາດ(ທຸກຍາກ) ທີ່ສຸດ. ນອກຈາກນີ້ ໂຄງການ ຈະຊ່ວຍຊຸກຍູ້ການອົບຮົມທາງດ້ານອາຊີບ ພ້ອມທັງການຈັດຕັ້ງ ສິ່ງອໍານວຍຄວາມສະດວກແກ່ການທ່ອງທ່ຽວ ທີ່ອີງໃສ່ທໍາມະຊາດ.
· ສະຖາບັນການຈັດຕັ້ງ, ຜົນປະໂຫຍດຕອບແທນ ແລະ ຂໍ້ມູນຂ່າວສານ (ຕົວປະກອບ ທີ 3) ມຸ່ງໝາຍທີ່ຈະສ້າງຄວາມເຂັ້ມແຂງແກ່ສະຖາບັນການຈັດຕັ້ງ, ນະໂຍບາຍ, ສິ່ງຕອບແທນ ແລະຂໍ້ມູນຂ່າວສານຕ່າງໆ ສໍາລັບພູມສັນຖານປ່າໄມ້ແບບຍືນຍົງ. ຕົວປະກອບນີ້ ຈະຊຸກຍູ້ິດຈະກໍາຕ່າງໆທີ່ກ່ຽວຂ້ອງກັບການຄຸ້ມຄອງ, ກໍຄື ນະໂຍບາຍ ແລະ ການສ້າງລະບຽບຄຸ້ມຄອງ, ການປະສານງານລະຫວ່າງຂະແໜງການຕ່າງໆ ໃນເລື່ອງການບັງຄັບໃຊ້ກົດໝາຍ ທີ່ກ່ຽວກັບການຄ້າຂາຍສັດປ່າ, ການຄຸ້ມຄອງຄວາມສ່ຽງດ້ານສິ່ງແວດລ້ອມແລະສັງຄົມ, ກໍາມະສິດການຖືຄອງທີ່ດິນແລະປ່າໄມ້, ການກວດຕິດຕາມຄວາມປ່ຽນແປງຂອງດິນຟ້າອາກາດ, ແລະການສ້າງມູນຄ່າເປັນທຶນແບບທໍາມະຊາດ ແລະ ການປະເມີນຜົນກະທົບ.
· ການຄຸ້ມຄອງໂຄງການ, ການກວດຕິດຕາມ ແລະ ການຮຽນຮູ້ (ຕົວປະກອບ ທີ 4) ຈະຊ່ວຍຊຸກຍູ້, ດູແລຮັກສາ ແລະ ຊຸກຍູ້ສົ່ງເສີມວຽກງານຄຸ້ມຄອງໂຄງການ, ການກວດຕິດຕາມ ແລະ ການຮຽນຮູ້. ຕົວປະກອບນີ້ ແນໃສ່ຮັບປະກັນການຈັດຕັ້ງປະຕິບັດໂຄງການ ທີມີປະສິດທິພາບ, ໂປ່ງໃສ ແລະ ມີປະສິດທິຜົນ. ກິດຈະກໍາຕ່າງໆ ລວມມີທັງ ວຽກຄຸ້ມຄອງໂຄງການ, ວຽກກວດຕິດຕາມ, ການຮຽນຮູ້ ແລະການຄຸ້ມຄອງບໍລິຫານ ແບບດັດແປງແກ້ໄຂໄດ້, ຊຸກຍູ້ການປຸກລະດົມຊັບພະຍາ  ກອນຂອງລັດຖະບານລາວ, ການຕິດຕໍ່ສື່ສານທາງດ້ານຍຸດທະສາດ, ພ້ອມທັງການປະສານງານລະດັບເຂດພາກພື້ນ ແລະ ການສົນທະນາແລກປ່ຽນ.
II. [bookmark: _Toc52544823]ຄວາມສ່ຽງແລະຜົນກະທົບ ດ້ານສິ່ງແວດລ້ອມແລະສັງຄົມ
ຄວາມສ່ຽງດ້ານສິ່ງແວດລ້ອມແລະສັງຄົມ ພາຍໃຕ້ໂຄງການ LLL ຖືກຈັດເປັນສິ່ງສໍາຄັນຫຼາຍ. ຄວາມສ່ຽງແລະຜົນກະທົບດ້ານ ສິ່ງແວດລ້ອມແລະສັງຄົມ ທີ່ອາດເກີດຂຶ້ນໄດ້ ໃນວົງເຂດຄວາມໝາຍ(ບໍລິບົດ)ຂອງໂຄງການ LLL ລວມມີ (1) ຄວາມສ່ຽງ ທີ່ເກີດຈາກ ກິດຈະກໍາ ແລະການລົງທຶນຂອງໂຄງການໃນບ້ານເປົ້າໝາຍ 600 ທີ່ສະເໜີອອກ ເຊິ່ງຢູ່ໃນ ແລະ ໃກ້ຄຽງ ພື້ນທີ່ີພູມສັນຖານ 5 ແຫ່ງ ບ່ອນທີ່ປະຊາຊົນບັດາເຜົ່າ ປະມານ 396,000 ຄົນອາໄສຢູ່, (2) ຄວາມສ່ຽງຕ່າງໆ ຕໍ່ກັບໂຄງການ ເຊິ່ງມີສາເຫດຈາກປັດໄຈພາຍນອກ, ເຊັ່ນວ່າ ການປ່ຽນແປງຂອງດິນຟ້າອາກາດ, ການພັດທະນາເສດຖະກິດມະຫາພາກ ແລະ ການລະບາດຂອງພະຍາດໂຄວິດ-19. ຄວາມສ່ຽງແລະຜົນກະທົບທີ່ອາດເກີດຂຶ້ນ ຄືດັ່ງກ່າວ ແມ່ນເຫັນໄດ້ລ່ວງໜ້າ ເຊິ່ງໄດ້ເວົ້າເຖິງ ໂດຍຜ່ານການອອກແບບໂຄງການ ແລະ ໂດຍຜ່ານເອກະສານເຄື່ອງມືກ່ຽວກັບຂອງງານສິ່ງແວດລ້ອມແລະສັງຄົມ ທີ່ໄດ້ກະ   ກຽມເພື່ອຫຼີກເວັ້ນ, ຈໍາກັດ ແລະຫຼຸດຜ່ອນ ຄວາມສ່ຽງແລະຜົນກະທົບ ໃນລະຫວ່າງຈັດຕັ້ງປະຕິບັດໂຄງການ.
ເຖິງວ່າການລົງທຶນຂອງໂຄງການ ແມ່ນຄາດຫວັງທີ່ຈະໃຫ້ສົ່ງຜົນໃຫ້ເກີດຜົນກະທົບດ້ານສິ່ງແວດລ້ອມແລະສັງຄົມໃນທາງບວກ ຫຼາຍຂຶ້ນ ເນື່ອງຈາກວ່າຜົນຮັບຂອງການພັດທະນາຊີວິດການເປັນຢູ່ຕ່າງໆ ຈາກການພື້ນທີ່ພູມສັນຖານປ່າໄມ້ ທີບໍລິຫານຈັດການ ແລະ ປົກປັກຮັກສາທີ່ດີກວ່າ ແລະ ຜົນປະໂຫຍດດ້ານສິ່ງແວດລ້ອມແລະສັງຄົມ ທີ່ກ່ຽວຂ້ອງ, ມັນອາດຈະສ້າງຜົນກະທົບດ້ານສິ່ງແວດລ້ອມທີ່ຈໍາກັດ ແລະ ບໍ່ດີ ກໍໄດ້ ເຊິ່ງໂດຍຫຼັກໆແລ້ວ ແມ່ນເນື່ອງຈາກຂໍ້ຈໍາກັດ ກ່ຽວກັບການເຂົ້າເຖິງ ແລະ ການນໍາໃຊ້ ທີ່ດິນ ແລະ ຊັບພະຍາກອນປ່າໄມ້ ທີ່ເປັນຜົນຈາກກິດຈະກໍາທີ່ກ່ຽວຂ້ອງກັບການອະນຸລັກ ທີ່ຈະໄດ້ຈັດຕັ້ງໃນບັນດາບ້ານທີ່ເຂົ້າຮ່ວມ ຢູ່ພາຍໃນ ຫຼື ຢູ່ໃກ້ຄຽງເຂດປ່າສະຫງວນຫຼື ເຂດພູມສັນຖານ ທີ່ຖືກຄັດເລືອກ ບ່ອນທີ່ປະຊາຊົນກຸ່ມຊົນເຜົາ ທີ່ດ້ອຍໂອກາດມັກຈະດໍາລົງຊີວິດຢູ່ ໂດຍມີການນໍາໃຊ້ທີ່ດິນ ຕາມແບບປະເພນີຂອງເຂົາເຈົ້າ. ກິດຈະກໍາຕ່າງໆຂອງໂຄງການ ອາດຈະເຮັດໃຫ້ເກີດຄວາມສ່ຽງຕໍ່ສຸຂະພາບແລະຄວາມປອດໄພຂອງຊຸມຊົນ ເຊິ່ງຄາດຫວັງວ່າຈະໄດ້ຈະໄດ້ຈາກ ທີມງານໂຄງການ ແລະ ແຂກຢ້ຽມຢາມແລະກິດຈະກໍາ ຈາກພາຍນອກ ເຊິ່ງລວມເຖິງ ພື້ນຖານໂຄງລ່າງສີຂຽວທີ່ອີງໃສ່ບ້ານ ທີ່ຈະຕ້ອງຈັດຕັ້ງປະຕິບັດໃນບັນດາບ້ານທີ່ເຂົ້າຮ່ວມ.

ຜົນກະທົບທີ່ເປັນອັນຕະລາຍທາງດ້ານສິ່ງແວດລ້ອມ ອາດລວມເຖິງ ມົນລະພິດທາງອາກາດທີ່ເພີ່ມຂຶ້ນ, ມົນລະພິດໃນດິນແລະ ໃນວັງນໍ້າ (ເຊັ່ນ: ສານວັດຖຸມີພິດ, ສິ່ງເສດເຫຼືອເປັນຊິ້ນເປັນຕ່ອນ, ຂີ້ຝຸ່ນ), ດິນແໜ້ນແກ່ນ ແລະ ດິນເຊາະເຈື່ອນ ເພີ່ມຂຶ້ນ, ນໍ້າ ໄຫລເຊາະໜ້າດິນ ເພີ່ມຂຶ້ນ, ການສູນເສຍດິນເພີ່ມຂຶ້ນ, ຄວາມອຸດົມສົມບູນຂອງດິນຫຼຸດລົງ, ມີການຫຼຸດລົງຂອງຊີວະນານາພັນ ແລະ ຊີວະນານພັນດ້ານກະສິກໍາ, ໃນນັ້ນລວມເຖິງສັດປ່າ ແລະ ຜະລິດຕະພັນທີ່ບໍ່ແມ່ນໄມ້ ຊະນິດຕ່າງໆ, ກິດຈະກໍາທີ່ອາດມີຄວາມສ່ຽງແລະຜົນກະທົບ ດ້ານສັງຄົມ ທີ່ມອງເຫັນລ່ວງໜ້າ ໄດ້ແກ່ a) ການເຂົ້າເຖິງທີ່ມີຂີດຈໍາກັດ ແລະ ການນໍາໃຊ້ທີ່ດິນ ແລະຊັບພະຍາກອນທໍາມະຊາດ ແບບຈໍາກັດ ເຊິ່ງເປັນຜົນຈາກກິດຈະກໍາຂອງໂຄງການ, ເຊັ່ນ ການຈັດແບ່ງເຂດ ແລະ ການບັງຄັບໃຊ້ກົດໝາຍ ທີ່ຈະຕ້ອງປະຕິບັດໃນເຂດພູມສັນຖານ ເປົ້າໝາຍ ເຊິ່ງເປັນບ່ອນຢູ່ອາໄສ ຂອງກຸ່ມປະຊາຊົນຜູ້ທຸກຍາກແລະດ້ອຍໂອກາດ, ລວມທັງກຸ່ມຊົນເຜົ່າ ຜູ້ທີ່ຊີວິດການເປັນຢູ່ ຍັງຂຶ້ນກັບຊັບພະຍາກອນທໍາມະຊາດ ເປັນຫລັກ. ປະຊາຊົນຜູ້ດ້ອຍໂອກາດເຫຼົ່ານີ້ ອາດຈະຖືກກະທົບ ແລະ ຖືກຜັກດັນອອກຈາກແບ່ງປັນຜົນປະໂຫຍດ ເຊັ່ນ ຈາການທ່ອງທ່ຽວແບບທໍາມະຊາດ ເນື່ອງຈາກອາດຈະຖືກຄົນຜູ້ຮັ່ງມີລໍ້າລວຍຍຶດເອົາ. ຄວາມສ່ຽງດ້ານສັງຄົມໂດຍຕົງ ຍັງລວມເຖິງປະເດັນບັນຫາສຸຂະພາບແລະຄວາມປອດໄພຂອງຊຸມຊົນ ເນື່ອງຈາກການລົງຢ້ຽມຢາມ ທີ່ຫຼງຫຼາຍ ໂດຍທີມພະນັກງານໂຄງການ ແລະ ທີ່ປຶກສາ, ນັກທ່ອງທ່ຽວ, ກໍາມະກອນທີ່ຊໍານານງານ ແລະ ບັນດາຜູ້ໃຫ້ບໍລິການ ທີ່ອາດຈະຖືກຈ້າງເຂົ້າມາເພື່ອເຮັດວຽກກໍ່ສ້າງ ແລະການພັດທະນາສິ່ງອໍານວຍຄວາມສະດວກໃຫ້ແກ່ການທ່ອງທ່ຽວແບບອະນຸລັກ ແລະ ພື້ນຖານໂຄງລ່າງສີຂຽວ. ຄວາມສ່ຽງເຫຼົ່ານີ້ ລວມເຖິງ ພະຍາດຕິດຕໍ່ທາງເພດສໍາພັນ (STD), ພະຍາດຕິດແປດ ລວາມເຖິງ ພະຍາດໂຄວິດ-19, ການສວຍໃຊ້ທາງເພດ ແລະ ການຂົ່ມຂືນທາງເພດ, ຄວາມຮຸນແຮງທີ່ອີງໃສ່ບົດບາດຍິງຊາຍ ແລະ ຄວາມຮູນແຮງຕໍ່ເດັກນ້ອຍ. ນອກຈາກນີ້ ຄວາມສ່ຽງດ້ານສຸຂະພາບແລະຄວາມປອດໄພຂອງຊຸມຊົນ ກໍອາດຈະກ່ຽວພັນເຖິງ ການທີ່ຊຸມຊົນໄດ້ຮັບສານວັດຖຸຕ່າງໆທີ່ມີອັນຕະລາຍ, ສິ່ງທີ່ເປັນມົນລະພິດ, ສຽງເນືອງນັນ ແລະ ຂີ້ຝຸ່ນ, lethal and non-lethal injuries ເນື່ອງຈາກລູກລະເບີດທີ່ບໍ່ທັນແຕກ (UXO) ແລະ ອຸບັດຕິເຫດທີ່ກ່ຽວກັບການເຮັດວຽກ. ຄວາມສ່ຽງດ້ານສິ່ງແວດລ້ອມ ທີ່ສໍາຄັນອື່ນໆອີກ ແມ່ນມີນໍ້າຖ້ວມ, ແຫ້ງແລ້ງ ເກີດຂຶ້ນເລື້ອຍກວ່າເກົ່າ ແລະ ຮູບແບບຟ້າອາກາດ ທີ່ປ່ຽ່ນແປງໄປ ເນື່ອງຈາກ ການປ່ຽນແປງອງດິນຟ້າອາກາດ, ເຊິ່ງອາດຈະເພີ່ມເຫດໄຟໄໝ້ປ່າຫຼາຍຂຶ້ນ, ສົ່ງຜົນກະທົບໃສ່ບ່ອນຢູ່ອາໄສທາງທໍາມະຊາດ ແລະການແຜ່ລາມຂອງພືດແລະສັດຊະນິດທີ່ຮຸກຮານສິ່ງອື່ນໆ. ຄວາມສ່ຽງດ້ານສັງຄົມ ທີ່ສໍາ ຄັນອື່ນໆອີກ ມີທັງສິ່ງທີ່ເຮັດໃຫ້ທຸກຍາກອີກຕໍ່ໄປ ແລະຜົນກະທົບຕ່າງໆ ຈາກໄພທໍາມະຊາດທີ່ກ່າວມາຂ້າງເທິງນັ້ນ ເຊັ່ນວ່າ ໂອກາດ ຫຼືທ່າແຮງທາງດ້ານຊີວິດການເປັນຢູ່ ແລະ ລາຍຮັບໄດ້ສູນເສຍໄປ. ກິດຈະກໍາການຊ່ອຍເຫຼືອ ແລະມາດຕະການຕ່າງໆຈາກໂຄງການ ຈະປະກອບສ່ວນເຮັດໃຫ້ຫຼຸດຜ່ອນຄວາມສ່ຽງດັ່ງກ່າວນີ້ ເຊັ່ນວ່າ ໂດຍການສ້າງຜົນປະໂຫຍດຮ່ວມກັນ ຈາກດິນຟ້າອາກາດ ເນື່ອງຈາກມີຄວາມພະຍາຍາມໃນການຫຼຸດຜ່ອນແລະການດັດແກ້ຄວາມປ່ຽນແປງຂອງດິນຟ້າອາກາດ, ເຊິ່ງລວມເຖິງ ການບູລະນະຟື້ນຟູແລະການອະນຸລັກປ່າໄມ້, ຊີວິດການເປົນຢູ່ ແບບຟໍເຣັສ ສະມາດທ໌ (forest-smart livelihoods), ເງິນຊ່ວຍເຫຼືອແກ່ຄອບຄົວທີ່ດ້ອຍໂອກາດທີ່ສຸດ ແລະ ສິ່ງທີ່ເປັນພື້ນຖານໂຄງລ່າງສີຂຽວທີ່ຂຶ້ນກັບບ້ານ (ທີ່ອີງໃສ່ບ້ານ). ໂຄງ  ການຈະໃຫ້ເງິນຊ່ວຍເຫຼືອເພື່ນໍາໃຊ້ແລະສ້າງຄວາມເຂັ້ມແຂງໃນການຕີລາຄາທາງຍຸດທະສາດ ສໍາລັບການລົງທຶນໃສ່ການປູກໄມ້ແລະ ການທ່ອງທ່ຽວ ໂດຍພາກເອກະຊົນ, ພ້ອມທັງ ຊຸກຍູ້ສົ່ງເສີມຄວາມຊິນເຄີຍທາງດ້ານສິ່ງແວດລ້ອມແລະສັງຄົມ ແລະ ການຄຸ້ມຄອງໄພພິບັດທາງທໍາມະຊາດ.
III. [bookmark: _Toc52544824]ການເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ
ການເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ ທີ່ມີຄວາມໝາຍ ຢູ່ໃນການອອກແບບໂຄງການແລະການຈັດຕັ້ງປະຕິບັດ, ການປຶກສາຫາລື ແລະ ການເປີດເຜີຍ ແມ່ນເງື່ອນໄຂຄວາມຮຽກຮ້ອງຕ້ອງການທີ່ສໍາຄັນອັນໜຶ່ງ ຈາກຍຸດທະສາດດ້ານສິ່ງແວດລ້ອມແລະສັງຄົມ ຂໍ້ 10 (ESS10) ຂອງອົງການທະນາຄານໂລກ. ເງື່ອນໄຂຄວາມຮຽກຮ້ອງຕ້ອງການເຫຼົ່ານີ້ ພ້ອມດ້ວຍຂະບວນການ ໄດ້ຂຽນໄວ້ໃນແຜນການເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ (SEP) ແລະ ຂອບງານການຄຸ້ມຄອງ ສິ່ງແວດລ້ອມແລະສັງຄົມນີ້ ທີ່ໄດ້ກະກຽມໃຫ້ແກ່ໂຄງການ. ການເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ ແລະການຶກສາຫາລື ຈະມີຕໍ່ເນື່ອງໄປ ຕະຫຼອດກໍານົດອາຍຸໂຄງການ. ໂຄງການຮ່ວມເຮັດວຽກແລະປຶກສາຫາລື ໝົດທຸກພາກສ່ວນຜູ້ມີປະ  ໂຫຍດຮ່ວມ ເຊິ່ງລວມເຖິງ ບັນດາຊຸມຊົນ, ກຸ່ມ ຫຼື ບຸກຄົນ ທີ່ຖືກຜົນກະທົບຈາກໂຄງການທີ່ສະເໜີອອກມານີ້, ພ້ອມທັງ ພາກສ່ວນອື່ນທີ່ມີຄວາມສົນໃຈ ໂດຍຜ່ານການເປີດເຜີຍ (ເຜີຍແພ່)ຂິໍ້ມູນຂ່າວສານ, ກອງປະຊຸມປຶກສາຫາລື ແລະ ການເຂົ້າຮ່ວມທີ່ໄດ້ແຈ້ງໃຫ້ຊາບ ໃນການເຂົ້າຮ່ວມກິດຈະກໍາຂອງໂຄງການ. ເອກະສານຂອບງານດ້ານສິ່ງແວດລ້ອມແລະສັງຄົມ ທີ່ກ່ຽວຂ້ອງກັບໂຄງການນີ້ ຈະໄດ້ແປ ແລະ ເຜີຍແພ່ ໂດຍຜ່ານພາຫະນະສື່ສານ/ ວິທີການຕ່າງໆ ເຊັ່ນ ເວັບໄຊທ໌ຂອງກົມປ່າໄມ້, ປຶ້ມເອກະສານການສື່ ຊະນິດຕ່າງໆ ທີ່ເໝາະສົມ (ແຜ່ນປົສເຕີ້, ແຜ່ນພັບ ແລະ ຄລິບວີດິໂອ) ພ້ອມທັງ ເຜີຍແພ່ ໃນເວລາດໍາເນີນງານພິທີປະຊຸມຕ່າງໆ ຢູ່ທຸກໆຂັ້ນ.
ອີງໃສ່ເງື່ອນໄຂຮຽັກຮ້ອງຕ້ອງການຂອງຍຸດທະສາດສິ່ງແວດລ້ອມແລະສັງຄົມ ຂໍ້ 10 ຂອງອົງການທະນາຄານໂລກ, ການເຂົ້າຮ່ວມເຮັດວຽກ ທີ່ມີຄວາມໝາຍ ຂອງຜູ້ມີປະໂຫຍດຮ່ວມ ທີ່ກ່ຽວຂ້ອງທັງໝົດ ຈະຕ້ອງມີຄວາມຮັບປະກັນແນ່ນອນ, ໃນນັ້ນ ລວມເຖິງ ທຸກຊຸມຊົນ, ທຸກກຸ່ມ ຫຼື ບຸກຄົນທຸກຄົນ ທີ່ີຖືກຜົນກະທົບຈາກໂຄງການ ແລະ ພາກສ່ວນອື່ນໆທີ່ມີຄວາມສົນໃຈ. ການເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ ແມ່ນຂະບວນການທີ່ລວມເຖິງ/ກວມເອົາທຸກຄົນ ຊຶ່ງຈະໄດ້ດໍາເນີນການປະຕິບັດ ຈົນຕະຫຼອດໄລຍະໂຄງການ ເພື່ອຊ່ວຍຊຸກຍູ້ການພັດທະນາ ໃຫ້ເຂັ້ມແຂງ, ມີລັກສະນະສ້າງສັນ ແລະ ເປັນສາຍພົວພັນທີມີຄວາມຮັບຜິດຊອບ ທີ່ເປັນສິ່ງສໍາຄັນ ສໍາລັບການຄຸ້ມຄອງຄວາມສ່ຽງດ້ານສິ່ງແວດລ້ອມແລະສັງຄົມ ທີ່ສໍາເລັດຜົນ. ກົນໄກໃນການແກ້ໄຂຄໍາສະເໜີຂໍ້ຂັດຂ້ອງໃຈ ຫຼື ຄໍາຮ້ອງທຸກ (GRM) ຈະໄດ້ຈັດຕັ້ງຂຶ້ນ ພາຍໃຕ່ໂຄງການນີ້ ໂດຍອີງໃສ່ລະບົບແຫ່ງຊາດ ທີ່ມີຢູ່ແລ້ວ ຢູ່ໃນເຂດພູມສັນຖານ ທີ່ຖືກຄັດເລືອກ ເພື່ອເວົ້າເຖິງ ຄໍາຮ້ອງທຸກ/ ຄໍາຮ້ອງຂໍຄວາມເປັນທໍາ ຫຼື ປະເດັນບັນຫາ ອັນໃດໜຶ່ງ ທີ່ອາດຈະຍົກຂຶ້ນມາ ໂດຍບັນດາຜູ້ມີປະໂຫຍດຮ່ວມ ທີ່ເຂົ້າຮ່ວມກ່ຽວຂ້ອງໃນໂຄງການ. ນອກຈາກນີ້ ໂຄງການ ຍັງ ມຸ່ງໝາຍທີ່ຈະລວມປະເດັນເນື້ອໃນບົດບາດຍິງຊາຍເຂົ້ານໍາ ພ້ອມທັງ ສົ່ງເສີມຄວາມສະເໝີພາບທາງບົດບາດຍິງຊາຍ ແລະ ຫຼຸດຜ່ອນ ຄວາມສ່ຽງແລະຜົນກະທົບຕ່າງໆ ທີ່ອາດເກີດຂຶ້ນ.
IV. [bookmark: _Toc52544825]ການຄຸ້ມຄອງຄວາມສ່ຽງແລະຜົນກະທົບດ້ານສິ່ງແວດລ້ອມແລະສັງຄົມ
ມາດຕະການສໍາລັບການຄຸ້ມຄອງດ້ານສິ່ງແວດລ້ອມແລະສັງຄົມ ທີ່ຈະນໍາໃຊ້ເພື່ອເວົ້າເຖິງ ແລະ ຫຼຸດຜ່ອນຄວາມສ່ຽງແລະຜົນກະທົບຕ່າງໆ ພາຍໃຕ້ໂຄງການ LLL ແມ່ນ ສອດຄ່ອງກັບຂອບງານດ້າສິ່ງແວດລ້ອມແລະສັງຄົມ ຂອງອົງການທະນາຄານໂລກ (World Bank’s ESF), ຂອບງານການຄວບຄຸມແຫ່ງຊາດ ແລະ ຂອບງານວ່າດ້ວຍສະຖາບັນການຈັດຕັ້ງ ໃນປັດຈຸບັນ ກໍຄື ທໍານຽມປະຕິບັດຂອງສາກົນ. ຂໍ້ມູນເພີ່ມເຕີມ ໄດ້ໃຫ້ໄວ້ໃນ ວັກທີ 3.1 ແລະ 3.2 ຂອງເອກະສານຂອບງານສິ່ງແວດລ້ອມແລະສັງຄົມ ສະບັບຄົບຖ້ວນ. ຂອບງານສິ່ງແວດລ້ອມແລະສັງຄົມ ສອດຄ່ອງຕາມຂອບງານສິ່ງແວດລ້ອມແລະສັງຄົມ ສະບັບໃໝ່ຫລ້າສຸດ ຂອງອົງການທະນາຄຸານໂລກ ທີ່ລວມມີ 10 ມາດຕະຖານດ້ານສິ່ງແວດລ້ອມແລະສັງຄົມ (ESS) ເຊິ່ງທຸກໆຂໍ້ ຖືກນໍາໃຊ້ປະຕິບັດ ແລະ ກ່ຽວພັນກັບໂຄງກັນ, ຍົກເວັ້ນ ມາດຕະຖານຂໍ້ທີ 9 (‘ຜູ້ເປັນສື່ກາງທາງການເງິນ’). ຂໍ້ມູນເພີ່ມເຄີມ ໄດ້ໃຫ້ໄວ້ຢູ່ໃນ ວັກທີ 3.3. ຕໍ່ໄປນີ້ ແມ່ນຮ່າງເນືອໃນ ມາດຕະຖານສິ່ງແວດລ້ອມແລະສັງຄົມ 10 ຂໍ້ ຂອງຂອບງານວ່າດ້ວຍສິ່ງແວດລ້ອມແລະສັງຄົມ ຂອງອົງການທະນາຄານໂລກ (WB) ແລະການຄວາມສາມາດນໍາໃຊ້ປະຕິບັດ ແລະ ຄວາມກ່ຽວພັນແທດເໝາະຂອງມາດຕະຖານດັ່ງກ່າວ ສໍາລັບໂຄງການ LLL:
· ESS1- ຕີລາຄາແລະການຄຸ້ມຄອງ ຄວາມສ່ຽງແລະຜົນກະທົບ ດ້ານສິ່ງແວດລ້ອມແລະສັງຄົມ:
ມີຄວາມກ່ຽວພັນ ຢ່າງເຕັມສ່ວນ, ເພາະວ່າ ມັນເປັນເງື່ອນໄຂບັງຄັບ ສໍາລັບທຸກໂຄງການ ທີ່ອົງການທະນາຄານໂລກປະທຶນ ຊ່ວຍເຫຼືອ. ເງື່ອນໄງຄວາມຕ້ອງການ ທຸກຢ່າງຂອງມາດຕະຖານ ຂໍ້ນີ້ ໄດ້ບອກຢ່າງຈະແຈ້ງໃນຂອບງານການຄຸ້ມຄອງສິ່ງແວດລ້ອມແລະສັງຄົມຂອງໂຄງການ LLL. ກົມປ່າໄມ້ ຈະຕີລາຄາ(ປະເມີນ), ຄຸ້ມຄອງ ແລະ ກວດຕິດຕາມ ຄວາມສ່ຽງແລະຜົນກະທົບຕ່າງໆທາງດ້າສິ່ງແວດລ້ອມແລະສັງຄົມ ທົ່ວຂົງເຂດວົງຈອນຂອງໂຄງການ ເພື່ອໃຫ້ຖືກກັບເງື່ອນໄຂຄວາມຕ້ອງການຂອງມາດຕະຖານສິ່ງແວດລ້ອມແລະສັງຄົມ ທີ່ກ່ຽວຂ້ອງ ໃນລັກສະນະ ແລະພາຍໃນຂອບກໍານົດເວລາ ຊຶ່ງເປັນທີ່ຍອມຮັບ ຂອງທະນາຄານໂລກ.
· ESS2- ແຮງງານ ແລະ ເງື່ອນໄຂການເຮັດວຽກ: ມີຄວາມກ່ຽວພັນ, ເພາະວ່າ ໂຄງການຈະໄດ້ຈ້າງງານ ປະຊາຊົນ ຫຼື ເອົາເຂົ້າມາຮ່ວມເຮັດວຽກໂດຍຕົງ ເຊິ່ງລວມເຖິງພະນັກງານທີ່ຖືກແຕ່ງຕັ້ງ ຂອງບັນດາຂະແໜງການທີ່ເປັນຜູ້ຈັດຕັ້ງປະຕິບັດໂຄງການ (ຄົນງານທາງຕົງ), ແລະ ນັກກໍ່ສ້າງທີ່ຖືກວ່າຈ້າງ ແລະ ບັນດາຜູ້ໃຫ້ບໍລິການ (ຄົນງານທາງອ້ອມ), ແລະ ໃນວົງເຂດຄວາມໝາຍ(ບໍລິບົດ)ຂອງ ການສະໜອງແຮງງານຈາກຊຸມຊົນ (‘ຄົນງານຈາກຊຸມຊົນ’). ມາດຕະຖານຂໍ້ນີ້ ແມ່ນນໍາໃຊ້ ເພື່ອຈັດການຄວາມສ່ຽງຕ່າງໆຂອງຄົນງານ ແລະເງື່ອນໄຂການເຮັດວຽກຂອງເຂົາເຈົ້າ, ສຸຂະພາບແລະຄວາມປອດໄພຂອງເຂົາເຈົ້າ.
· ESS 3 – ປະສິດທິພາບຂອງຊັບພະຍາກອນ ແລະ ການປ້ອງກັນແລະບໍລິຫານຈັດການ ມົນລະພິດ: ມີຄວາມກ່ຽວພັນ, ເພາະວ່າ ພະລັງງານ ແລະ ວັດຖຸຕ່າງໆ ຈະຖືກເອົາມານໍາໃຊ້ໃນເວລາເຮັດກິດຈະກໍາຕ່າງໆ, ເຊິ່ງລວມເຖິງ ວຽກຢູ່ຫ້ອງການ, ງານພິທີກອງປະຊຸມ ແລະ ການລົງທຶນຕ່າງໆ. ກິດຈະກໍາ ແລະ ການລົງທຶນຂອງໂຄງການ ອາດຈະສ້າງ ມົນລະພິດຕໍ່ອາກາດ, ນໍ້າ ແລະ ທີ່ດິນ, ລວມເຖິງ ການແຜ່ກະຈາຍສິ່ງທີ່ເປັນມົນລະພິດທາງດິນຟ້າອາກາດ ເຊັ່ນ CO2 ທີ່ເນື່ອງຈາກການເດີນທາງ ແລະ ທາດອາຍແກສເມດເທນ (methane) ເນື່ອງຈາກການເພີ່ມຂຶ້ນຂອງຝູງສັດລ້ຽງ. ການໃສ່ແລະການນໍາໃຊ້ສານວັດຖຸທີ່ມີອັນຕະລາຍ, ເຄມີການກະເສດ ແລະ ສິ່ງເສດເຫຼືອ(ຂີ້ເຫຍື່ອ) ທີ່ເພີ່ມຂຶ້ນ ອາດຈະສົ່ງຜົນກະທົບ ຕໍ່ສິ່ງແວດລ້ອມ ແລະ ສຸຂະພາບຂອງປະຊາຊົນ ໃນທາງລົບ. 
· ESS 4 - ສຸຂະພາບ ແລະ ຄວາມປອດໄພຂອງຊຸມຊົນ: ມີຄວາມກ່ຽວພັນ, ເພາະວ່າ ອັດຕາສ່ວນທີ່ໃຫຍ່ຂອງປະຊາຊົນ ປະມານ 396,000 ຄົນ (72,000 ຄົວເຮືອນ) ໃນ 600 ບ້ານ ຈະຖືກເອົາເຂົ້າຮ່ວມເຮັດວຽກ ໃນການບູລະນະຟື້ນຟູ ແລະ ຄຸ້ມຄອງປ່າໄມ້, ການອະນຸລັກຊີວະນານາພັນ, ກິດຈະກໍາການຫາລ້ຽງຊີບ/ ການສ້າງອາຊີບ, ແລະໃນບັນດາໂຄງການຍ່ອຍ ກ່ຽວກັບ ພື້ນຖານໂຄງລ່າງສີຂຽວ ເຊິ່ງອາດຈະເຮັດໃຫ້ ເກີດຄວາມສ່ຽງແລະຜົນກະທົບຕ່າງໆທີ່ກ່ຽວຂ້ອງເຖິງ ສຸຂະພາບແລະຄວາມປອດໄພ ຕໍ່ເຂົາເຈົ້າ. ສິ່ງເຫຼົ່ານີ້ ລວມເຖິງ ຄວາມສ່ຽງຕ່າງໆ ທີ່ກ່ຽວພັນກັບການລົງຢ້ຽມຢາມ ແບບຖີ່ໆ ຂອງບັນດາຜູ້ມີປະໂຫຍດຮ່ວມທາງພາຍນອກ (ພະນັກງານໂຄງການ, ນັກກໍ່ສ້າງສັນຍາຈ້າງ ແລະ ຜູ້ໃຫ້ບໍລິການ), ກິດຈະກໍາຫາລ້ຽງຊີບ ຫຼື ສ້າງອາຊີບ (ນໍາໃຊ້ເຄມີພັນທາງການກະເສດ), ການຈັດຕັ້ງປະຕິບັດໂຄງການຍ່ອຍ ກ່ຽວກັບພື້ນຖານໂຄງລ່າງສີຂຽວຂອງບ້ານ (ບໍ່ວ່າຈະປະຕິບັດໂດຍຊາວບ້ານເອງ ຫຼື ໂດຍ ນັກກໍ່ສ້າງສັນຍາຈ້າງ), ແລະ ຄວາມສ່ຽງ ຕໍ່ໄພພິບັດທາງທໍາມະຊາດ ແລະ ໄພພິບັດທີ່ມະນຸດເປັນຜູ້ເຮັດ.
· ESS5–ການໄດ້ມາຊຶ່ງທີ່ດິນ,ເງື່ອນໄຂຂໍ້ຈໍາກັດກ່ຽວກັບການນໍາໃຊ້ທີ່ດິນແລະການໄປຕັ້ງຖິ່ນຖານໃໝ່ທີ່ບໍ່ໄດ້ສະໝັກໃຈ: ມີຄວາມກ່ຽວພັນ ເປັບາງສ່ວນ, ມາດຕະຖານຂໍ້ນີ້ ໂດຍຫຼັກໆ ແມ່ນນໍາໃຊ້ເພື່ອບໍລິຫານຈັດການ ຄວາມສ່ຽງທີ່ກ່ຽວພັນກັບ ເງື່ອນໄຂຂໍ້ຈໍາກັດ ໃນການເຂົ້າເຖິງ (ການຊົມໃຊ້) ເຊິ່ງອາດຈະເປັນຜົນຈາກການອະນຸລັກ ແລະການຄຸ້ມຄອງເຂດປ່າສະຫງວນ ແລະ ເນື້ອທີ່ປ່າຜະລິດ, ໂດຍສະເພາະ, ເມື່ອມີການຈັດຕັ້ງເຂດຫວງຫ້າມເດັດຂາດ (TPZ), ການວາງແຜນນໍາໃຊ້ທີ່ດິນ ແລະ ສັນຍາ(ຂໍ້ຕົກລົງ) ການອະນຸລັກ. ການໄດ້ມາຊຶ່ງທີ່ດິນ ຄາດວ່າ ບໍ່ໜ້າຈະກ່ຽວພັນ ຫຼື ມີພຽງເລັກນ້ອຍທີ່ສຸດ. ກິດຈະກໍາທີ່ ຈໍາເປັນຕ້ອງໃຫ້ຄອບຄົວ ແລະ ບ້ານໄປຕັ້ງຖິ່ນຖານໃໝ່ ຖືເປັນກິດຈະກໍາທີ່ບໍ່ເໝາະສົມ ທີ່ໂຄງການຈະປະກອບທຶນຊ່ວຍເຫຼືອ. ເນື່ອງຈາກວ່າ ທໍາມະຊາດ ແລະ ຂອບເຂດຂອງຄວາມສ່ຽງແລະຜົນກະທົບ ຈະບໍ່ສາມາດຮູ້ໄດ້ ຈົນກວ່າ ໄດ້ເຫັນບັນຊີລາຍຊື່ບ້ານທີ່ເຂົ້າຮ່ວມ ແລະ ບຸລິມະສິດກ່ຽວກັບຊີວິດການເປັນຢູ່ ໃນໄລຍະການຈັດຕັ້ງປະຕິບັດໂຄງການ, ຂອບງານຂອງຂະບວນການ ແລະຂອບງານນະໂຍບາຍຍົກຍ້າຍໄປຕັ້ງຖິ່ນຖານໃໝ່ ໄດ້ມີການກະກຽມ ແລະໄດ້ເອົາລວມເຂົ້າໃສ່ຂອບງານເຂົ້າຮ່ວມເຮັດວຽກຂອງຊຸມຊົນ (community engagement framework) ທີ່ຈະຕ້ອງນໍາໃຊ້ ໃນໂຄງການ LLL ເພື່ອຄຸ້ມຄອງ/ ຈັດການຄວາມສ່ຽງແລະຜົນກະທົບ ຈາກຂໍ້ຈໍາກັດໃນການເຂົ້າເຖິງ(ເຂົ້າຊົມໃຊ້) ແລະ ການໄດ້ມາຊຶ່ງທີດິນ ຕາມທີ່ຕ້ອງການ.  
· ESS 6 –ການອະນຸລັກຊີວະນານາພັນ ແລະ ການຄຸ້ມຄອງຊັບພະຍາກອນທໍາມະຊາດທີ່ມີຊີວິດ ແບບຍືນຍົງ:  ມີຄວາມ
ກ່ຽວພັນ, ເຖິງແມ່ນຄາດຄິດວ່າ ຄວາມສ່ຽງແລະຜົນກະທົບທີ່ອາດເປັນອັນຕະລາຍ ຈະມີພຽງເລັກນ້ອຍ ເນື່ອງຈາກວ່າ ການອອກແບບໂຄງການ ທີ່ລວມເອົາມາດຕະການຕ່າງໆ ເພື່ອອະນຸລັກຊີວະນານາພັນ ແລະບ່ອນຢູ່ອາໄສທາງທໍາມະຊາດ, ແລະເພື່ອຄຸ້ມຄອງປ່າທໍາມະຊາດແລະຜະລິດຕະພັນປ່າໄມ້ທີ່ບໍ່ແມ່ນໄມ້ (ເຄື່ອງປ່າຂອງດົງ) ແບບຍືນຍົງ. ແນວໃດກໍຕາມ ຄວາມສ່ຽງແລະຜົນກະທົບຄືດ່ັງກ່າວ ອາດເກີດຂຶ້ນແລະກະທົບຕໍ່ຊີວະນານາພັນ ໂດຍສະເພາະ ສັດປ່າ ເນື່ອງຈາກມີການລັກລອບລ່າສັດປ່າ ແລະ ມີການຂາຍສັດປ່າເພີ່ມຂຶ້ນ, ກະທົບຕໍ່ທີຢູ່ອາໄສທາງທໍາມະຊາດ ເນື່ອງຈາກການແບ່ງເຂດທີ່ບໍ່ຖືກຕ້ອງ ແລະເນື່ອງຈາກການວາງແຜນທີ່ດິນ, ເຊັ່ນດຽວກັບການປະສົມຕົ້ນໄມ້ຂອງປ່າທໍາມະຊາດເຂົ້າກັບ ຜະລິດຕະພັນປ່າໄມ້ທີ່ບໍ່ແມ່ນໄມ້ (ເຄື່ອງປ່າຂອງດົງ) ເນື່ອງຈາກນໍາໃຊ້ຫຼາຍເກີນໄປ.
· ESS 7 – ປະຊາຊົນພື້ນເມືອງດັ້ງເດີມຂອງທ້ອງຖິ່ນ/ ຊຸມຊົນທ້ອງຖິ່ນທີ່ມີຄວາມດ້ອຍໂອກາດແບບເປັນປະເພນີ: ມີຄວາມ
ກ່ຽວພັນ, ເພາະບ້ານທີ່ສະເໜີ 600 ບ້ານ ໃນ 5 ເຂດພູມສັນຖານທີ່ຖືກຄັດເລືອກນັ້ນ ລວມມີທັງກຸ່ມຊົນເຜົ່າ ສ່ວນນ້ອຍ ຫຼາຍເຜົ່າແຕກຕ່າງກັນ (‘ປະຊາຊົນພື້ນເມືອງດັ້ງເດີມ’) ເຊິ່ງອາດໄດ້ຮັບຜົນກະທົບຈາກກິດຈະກໍາຕ່າງໆຂອງໂຄງການ. ແນວໃດກໍຕາມ, ຄວາມສ່ຽງແລະຜົນກະທົບ ທີ່ບໍ່ດີຕໍ່ກຸ່ມຊົນເຜົ່າດັ່ງກ່າວ ກໍຄາດວ່າຈະສາມາດຈັດການໄດ້ ໂດຍຜ່ານການອອກແບບໂຄງການ, ແລະວິທີປະຕິບັດງານແບບກວມເຖິງທຸກຄົນ ທີ່ໄດ້ກໍານົດໄວ້ໃນ CEF ຈະໄດ້ນໍາໃຊ້ໂດຍໂຄງການ. CEF ເຊິ່ງລວມຢູ່ໃນຂອບງານການພັດທະນາກຸ່ມຊົນເຜົາ ((EGDF) ແນໃສ່ເພື່ອຈັດການຄວາມສ່ຽງຕ່າງ ແລະຈໍາກັດຫຼຸດຜ່ອນຜົນກະທົບທີ່ເປັນອັນຕະລາຍ ຕໍ່ກຸ່ມຊົນເຜົ່າ ແລະຮັບປະກັນວ່າ ເຂົາເຈົ້າຈະໃຫ້ຄໍາປຶກສາຫາລື ແລະເຂົ້າຮ່ວມເຮັດວຽກ ໃນທຸກວົງຈອນຂອງກິດຈະກໍາໂຄງການ, ແລະຮັບປະກັນວ່າ ເຂົາຈະໄດ້ຜົນປະໂຫຍດຈາກການລົງທຶນຂອງໂຄງການ ໃນລັກສະນະທີ່ເໝາະສົມ ທາງດ້ານວັດທະນະທໍາ.
· ESS 8 – ມໍລະດົກ (ມູນເຊື້ອ) ທາງວັດທະນະທໍາ:  ມີຄວາມກ່ຽວພັນ, ເພາະວ່າ ມີຄວາມອາດເປັນໄປໄດ້ ທີ່ຈະເກີດມີຄວາມສ່ຽງແລະຜົນກະທົບ ຕໍ່ມູນເຊື້ອ(ມໍລະດົກ)ທາງວັດທະນະທໍາ (ທັງໃນແບບມີຕົວຕົນ ແລະ ບໍ່ມີຕົວຕົນ) ທີ່ອາດຈະເກີດມາຈາກ ກິດຈະກໍາຕ່າງໆຂອງໂຄງການ, ແຂກຢ້ຽມຢາກ ຈາກພາຍນອກ ແລະ ວຽກໂຍທາທ ທີ່ຈະມີການຈັດຕັ້ງປະຕິບັດໃນບ້ານຕ່າງໆ, ແລະຄວາມສ່ຽງທີ່ອາດເປັນປໄດ້ ໃນ ວົງເຂດຄວາມໝາຍ(ບໍລິບົດ)ຂອງ ວຽກບຸລະນະປ່າໄມ້ ແລະການປູກໄມ້ຂອງພາກເອກະຊົນ.
· ESS 9 - ຜູ້ເປັນສື່ກາງທາງການເງິນ: ບໍ່ມີຄວາມກ່ຽວພັນ
· ESS 10 –ການເຂົ້າເຮັດວຽກຮ່ວມກັບຜູ້ມີປະໂຫຍດຮ່ວມແລະ ການເປີດເຜີຍຂໍ້ມູນຂ່າວສານ: 
ມີຄວາມກ່ຽວພັນ, ເພາະວ່າ ທາງໂຄງການຄາດຫວັງຈະເອົາບັນດາຜູ້ມີປະໂຫຍດຮ່ວມ ທັງໂດຍຕົງແລະໂດຍອ້ອມ ຂັ້ນສູນກາງ ແລະຂັ້ນລຸ່ມສູນກາງ (ທ້ອງຖິ່ນ) ເຂົ້າຮ່ວມເຄື່ອນໄຫວນໍາ, ໃນນັ້ນລວມເຖິງ ຊຸມຊົນທ້ອງຖິ່ນ, ກົມປ່າໄມ້, ກະຊວງກະສິກໍາແລະປ່າໄມ້ ແລະຂະແໜງການຕ່າງໆທີ່ກ່ຽວຂ້ອງຂອງລັດຖະບານ, ນັກສຶກສາປັນຍາຊົນ, ຄູ່ຮ່ວມງານໃນການພັດທະນາ, ອົງການຈັດຕັ້ງທີ່ບໍ່ສັງກັດລັດ ແລະ ພາກເອກະຊົນ. ການເປີດເຜີຍ/ ການເຜີຍແພ່ຂໍ້ມູນຂ່າວສານ ແມ່ນສິ່ງທີ່ຈໍາເປັນ ພາຍໃຕ້ມາດຕະຖານຂໍ້ນີ້ ເພື່ອຮັບປະກັນວ່າ ຂໍ້ມູນຂ່າວສານໃນທຸກລະດັບ ເຊັ່ນວ່າ ກ່ຽວກັບຄວາມສ່ຽງແລະຜົນກະທົບຕ່າງໆ ສາມາດເຂົ້າເຖິງໄດ້ ຢ່າງຖືກຕ້ອງຕາມເວລາ ແລະ ຢ່າງເໝາະສົມ ໃຫ້ແກ່ບັນດາຊຸມຊົນແລະ ຜູ້ມີປະໂຫຍດຮ່ວມ ທີ່ຖືກຜົນກະທົບ.
	ໂຄງການຈະນໍາໃຊ້ ວິທີການປະຕິບັດງານທີ່ເປັນໂຄງສ້າງໄວ້ແລ້ວ ໃນການຈັດການ/ ຄຸ້ມຄອງຄວາມສ່ຽງແລະຜົນກະທົບຕ່າງໆ ທີ່ດໍາເນີນຕາມ ລໍາດັບຂອງການບັນເທົາຫຼຸດຜ່ອນ  ກ່ຽວກັບການຫຼີກເວັ້ນ, ການຈໍາກັດ ແລະ ການບັນເທົາ 
ຄວາມສ່ຽງແລະຜົນກະທົບທີ່ເປັນຕະລາຍ ເຊິ່ງມີສາເຫດມາຈາກການເຂົ້າຮ່ວມເຄື່ອນໄຫວໂຄງການ, ພ້ອມທັງຈະຊຸກຍູ້ສົ່ງເສີມ ຜົນກະທົບທີ່ມີຜົນທາງບວກ ໃນບ່ອນໃດທີ່ເປັນໄປໄດ້.
ເອກະສານເຄື່ອງມືສໍາລັບຂອບງານສິ່ງແວດລ້ອມແລະສັງຄົມ ດັ່ງຕໍ່ໄປນີ້ ໄດ້ມີການພັດທະນາສ້າງຂຶ້ນ ແລະ ຈະໄດ້ຈັດຕັ້ງປະຕິ  ບັດ ຕະຫຼອດໄລຍະອາຍຸໂຄງການ.

4.1 [bookmark: _Toc52544826]ແຜນພັນທະສັນຍາ(ເຈດຕະນາມຸ່ງໝັ້ນ) ດ້ານສິ່ງແວດລ້ອມແລະສັງຄົມ
ແຜນພັນທະສັນຍາ(ເຈດຕະນາມຸ່ງໝັ້ນ) ດ້ານສິ່ງແວດລ້ອມແລະສັງຄົມ (ESCP) ໄດ້ຖືກພັດທະນາແລະສ້າງເປັນເອກະສານ ແລະເຮັດໃຫ້ ຄວາມມຸ່ງໝັ້ນ ຂອງກົມປ່າໄມ້ ເປັນທາງການ ເພື່ອກະກຽມແລະຈັດຕັ້ງປະຕິບັດ ມາດຕະການທາງດ້ານວັດຖ ແລະ ການເຄື່ອນໄຫວ (ປະຕິບັດ)ຕົວຈິງ ເພື່ອໃຫ້ໂຄງການ LLL  ໄດ້ຮັບການຈັດຕັ້ງປະຕິບັດໃຫ້ສອດຄ່ອງຕາມມາດຕະຖານສິ່ງແວດລ້ອມແລະສັງຄົມ ແລະ ເອກະສານເຄື່ອງມືຂອງຂອບງານດ້ານສິ່ງແວດລ້ອມແລະສັງຄົມ (SEP, CEF, ESMF) ແລະແຜນຍ່ອຍກ່ຽວກັບການຄຸ້ມຄອງຄວາມສ່ຽງ ຈໍາເປັນຕ້ອງໄດ້ກະກຽມ ໃນຊ່ວງໄລຍະທີ່ຈັດຕັ້ງປະຕິບັດໂຄງການ ພ້ອມທັງມີການຕັ້ງກໍານົດເວລາ ສໍາລັບວຽກເຫຼົ່ານີ້ ແຕ່ລະຢ່າງ. ແຜນ ESCP ແມ່ນແຜນປະຕິບັດງານ ອັນໜຶ່ງ ເຊິ່ງມັນກໍານົດ ການເຄື່ອນໄຫວແລະພັນທະສັນຍາຂອງ ‘ຂັ້ນສູງ’ ລະຫວ່າງລັດຖະບານ ສປປ.ລາວ ກັບ ອົງການທະນາຄານໂລກ. ອີງຕາມການຕົກລົງຂອງທັງສອງຝ່າຍ, ແຜນພັນທະສັນຍາ ດ້ານສິ່ງແວດລ້ອມແລະສັງຄົມນີ້ ອາດຈະມີການປັບປຸງແກ້ໄຂ ເປັນບາງຄັ້ງບາງຄາວ ພາຍຫຼັງທີ່ມີການປຶກສາຫາລືແຕ່ລະຄັ້ງ ກັບບັນດາຜູ້ມີປະໂຫຍດຮ່ວມ ໃນຊ່ວງໄລຍະທີ່ດໍາເນີນການຈັດຕັ້ງປະຕິບັດໂຄງການ ເພື່ອສະທ້ອນໃຫ້ເຫັນ ຄໍາຕໍານິສົ່ງຂ່າວ, ຄວາມປ່ຽນແປງຂອງໂຄງການ ກ່ຽວກັບວຽກງານຄຸ້ມຄອງທີ່ສາມາດປ່ຽນແປງໄດ້, ແລະ ເງື່ອນໄຂສິ່ງແວດລ້ອມ ທີ່ບໍ່ມອງເຫັນໄດ້ລ່ວງໜ້າ, ຫຼື ການຕອບຄືນ ຕໍ່ກັບການຕີລາຄາໂຄງການ ທີ່ຈັດຂຶ້ນ ພາຍໃຕ້ແຜນ ESCP ນີ້ເອງ.
ESCP ກໍານົດ ບັນດາມາດຕະການທາງວັດຖຸ ແລະ ການເຄື່ອນໄຫວ(ປະຕິບັດ)ຕົວຈິງ ເພື່ອຈັດການຄວາມສ່ຽງແລະຜົນກະທົບຕ່າງໆທີ່ໄດ້ກໍານົດໄຈ້ແຍກອອກ ພາຍໃຕ້ໂຄງການນີ້, ຂອບກໍານົດເວລາ ແລະ ຄວາມຮັບຜິດຊອບ ໃນການກະກຽມ, ການຈັດຕັ້ງປະຕິບັດ, ການກວດຕິດຕາມ, ແລະ ການລາຍງານ ກ່ຽວກັບ ສະພາບການຈັດຕັ້ງປະຕິບັດເອກະສານເຄື່ອງມືຂອງ ຂອບງານສິ່ງແວດລ້ອມແລະສັງຄົມ ແລະຄວາມສອດຄ່ອງກັບມາດຕະຖານສິ່ງແວດລ້ອມແລະສັງຄົມ ທີ່ກ່ຽວຂ້ອງ.

4.2 [bookmark: _Toc52544827]ແຜນເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ
ແຜນເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ (SEP)ໄດ້ເຮັດຂຶ້ນເພື່ອກໍານົດແຜນງານໜຶ່ງອອກມາ ສໍາລັບ ການເຮັດວຽກຮ່ວມກັບຜູ້ມີປະໂຫຍດຮ່ວມ, ເຊິ່ງລວມເຖິງການເປີດເຜີຍ/ ການເຜີຍແພ່ຂໍ້ມູນຂ່າວສານສາທາລະນະ ແລະການປຶກສາຫາລື ໃນທົ່ວທຸກວົງຈອນຂອງໂຄງການ. SEP ໄດ້ວາງຊ່ອງທາງ ຫຼື ວິທີການຕ່າງໆ ເຊິ່ງທີມງານໂຄງການ ຈະໄດ້ຕິດຕໍ່ສື່ສານກັບບັນດາຜູ້ມີປະໂຫຍດຮ່ວມ, ແລະໄດ້ລວມເອົາກົນໄກຕ່າງໆ ເຊິ່ງປະຊາຊົນ ສາມາດໃຊ້ເປັນຊ່ອງທາງຍົກບັນຫາຂຶ້ນມາໃຫ້ໂຄງການຊາບ, ໃຫ້ຄໍາຕໍານິສົ່ງຂ່າວ, ຫຼື ສົ່ງຄໍາຮ້ອງທຸກ ກ່ຽວກັບໂຄງການ. ການເອົາບັນດາຜູ້ມີປະໂຫຍດຮ່ວມ ເຂົ້າຮ່ວມເຄື່ອນໄຫວນໍາໂຄງການ ໂດຍສະເພາະ ປະຊາຊົນທ້ອງຖິ່ນ ຖືເປັນຂໍກະແຈສູ່ຄວາມສໍາເລັດຂອງໂຄງການ ທັງນີ້ ແມ່ນເພື່ອໃຫ້ຮັບປະກັນການສົມທົບຮ່ວມງານ ແບບລົ່ງລຽ່ຽນ (ຊື່ນມື່ນ) ລະຫວ່າງພະນັກງານໂຄງການ ແລະ ຊຸມຊົນທ້ອງຖິ່ນ, ແລະ ເພື່ອ ຈໍາກັດຫຼຸດຜ່ອນຄວາມສ່ຽງ ທີ່ກ່ຽວຂ້ອງກັບກິດຈະກໍາຕ່າງໆ ຂອງໂຄງການ. ເນື້ອໃນລະອຽດຕື່ມ ໄດ້ຂຽນໄວໃນແຜນ ESCP ແລ້ວ.

ຂອບງານການຄຸ້ມຄອງສິ່ງແວດລ້ອມແລະສັງຄົມ (ESMF) ເປັນໜຶ່ງໃນສີ່ເອກະສານ ທີ່ປະກອບສ້າງເປັນຂອບງານສິ່ງແວດ ລ້ອມແລະສັງຄົມ (ESF) ແລະ ເງື່ອນໄຂຄວາມຕ້ອງການຂອງມາດຕະຖານຂອງມາດຕະຖານສິ່ງແວດລ້ອມແລະສັງຄົມ (ESS) ທີ່ຈະຕ້ອງສ້າງ, ກວດໃຫ້ຊັດເຈນ ແລະ ເຜີຍແພ່ ກ່ອນຈະທໍາການປະເມີນໂຄງການ. ESMF ຢູ່ພາຍໃຕ້ການຄອບຄຸມ ຂອງແຜນພັນທະສັນຍາ (ເຈດຕະນາມຸ່ງໝັ້ນ)ດ້ານສິ່ງແວດລ້ອມແລະສັງຄົມ (ESCP) ແລະເຊື່ອມຕໍ່ກັບ ແຜນເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ (SEP) ແລະ ຂອບງານການເຂົ້າຮ່ວມເຮັດວຽກກັບຊຸມຊົນ (CEF) ເຊິ່ງ ເປັນອົງປະກອບຂອງກັນແລະກັນ.ESMFF SEP ແລະ CEF ເປັນຕົວຊີ້ນໍາ ການຈັດຕັ້ງປະຕິບັດ ກ່ຽວກັບມາດຕະການທາງວັດຖຸ ແລະ ການເຄື່ອນໄຫວຕົວຈິງ ທີ່ວາງອອກໃນ ESCP ໂດຍໄດ້ໃຫ້ໝົດທຸກເນື້ອໃນລະອຽດທີ່ຈໍາເປັນ ທາງດ້ານລະ-ຍບຂັ້ນຕອນດໍາເນີນການ ແລະ ດ້ານວິຊາການ. 
ESMF ນີ້ ໄດ້ວາງຫຼັກການ, ກົດລະບຽບ, ຄໍາແນະນໍາແນວທາງ ແລະ ລະບຽບການແລະຂັ້ນຕອນຕ່າງໆ ທີ່ຈະຕ້ອງນໍາໃຊ້ ຕະຫຼອດ ກໍານົດເວລາຂອງໂຄງການ LLL ເພື່ອໃຫ້ຮັບປະກັນວ່າ ຄວາມສ່ຽງແລະຜົນກະທົບດ້ານສິ່ງແວດລ້ອມແລະສັງຄົມ ກ່ຽວກັບ ການລົງທຶນໃສ່ສະເພາະສະຖານທີໂຄງການ ແລະ ການລົງທຶນໃສ່ລະດັບເຂດພູມສັນຖານ ໄດ້ມີການກໍານົດໄຈ້ແຍກ, ຫຼີກເວັ້ນ, ຈໍາກັດ ແລະ/ ຫຼື ຫຼຸດຜ່ອນລົງ ຢ່າງຖືກຕ້ອງ. ມັນອະທິບາຍເຖິງ ທຸກຂະບວນການ, ເອກະສານເຄື່ອງມື ແລະເຄື່ອງມືຕ່າງໆ ທີ່ກ່ຽວຂ້ອງ, ພ້ອມທັງແມ່ແບບເອກະສານ, ລະບຽບຫຼັກເກນ ແລະ ອື່ນໆ; ແລະ ໄດ້ຕັ້ງລິງຄ໌ (links) ເພື່ອເຊື່ອມຕໍ່ຫາ SEP ແລະ CEF. ເພາະສະນັ້ນ ມັນຈຶ່ງໃຫ້ຄໍາຊີ້ແນວທາງ ໃຫ້ແກ່ໂຄງການ LLL ໂດຍສະເພາະ ສໍາລັບການຄຸ້ມຄອງໂຄງການ ແລະ ທີມງານ ESF ທີ່ຖືກແຕ່ງຕັ້ງ ກໍຄື ການຈັດຕັ້ງແ ລະບຸກຄົນອື່ນໆ ທີ່ເຂົ້າຮ່ວມເຄື່ອນໄຫວ.
ESMF  ໄດ້ຖືກສ້າງຂຶ້ນມາດ້ວຍວິທີປຶກສາຫາລື ໂດຍທີມງານ ESF ຂອງກົມ່າໄມ້ ພ້ອມທັງມີການປະສານງານ ແບບໃກ້ຊິດກັບທີມງານ ESF ຂອງອົງການທະນາຄານໂລກ.
ຂະບວນການໃນການສ້າງເອກະສານ ລວມມີບາດກ້າວຕ່າງໆ ເຊັ່ນ ການຂຽນຮ່າງ, ການທົບທວນຄືນ ພາຍໃນ ແລະ ພາຍນອກ, ພ້ອມທັງມີການປຶກສາຫາລື ກັບ ຜູ້ມີປະໂຫຍດຮ່ວມພາກສ່ວນຕ່າງໆຢູ່ຂັ້ນສູນກາງ ແລະ ຂັ້ນລຸ່ມສູນກາງ (ທ້ອງຖິ່ນ) ຕາມເງື່ອນໄຂຄວາມຕ້ອງການຂອງ ມາດຕະຖານຂໍ້ 10 (ESS10). ໂດຍອີງຕາມ ESCP, ມັນຈະຕ້ອງມີການທົບທວນຄືນ ແລະ ການປັບປຸງ ພາຍຫລັງ ການປຶກສາຫາລືກັບຜູ້ມີປະໂຫຍດຮ່ວມ ແລະ ໃນລະຫວ່າງທີ່ມີການຈັດຕັ້ງປະຕິບັດໂຄງການ, ແລະ ອີງໃສ່ປະສົບການ ທີ່ໄດ້ຮັບໃນລະຫວ່າງ ການນໍາໃຊ້ ESMF ໃນເບື້ອງຕົ້ນ, ແລະ ພາຍຫຼັງການອອກແບບ ແລະ ການຈັດແຈ່ງເພື່ອຈັດຕັ້ງປະຕິບັດໂຄງການ ຖືກປ່ຽນແປງ ແລະ ປັບປຸງໂຄງການຄືນໃໝ່.
ESMF ໃຫ້ຄໍາຊີ້ນໍາ ກ່ຽວກັບຂະບວນການ ແລະເຄື່ອງມື ສໍາລັບການຕີລາຄາຄວາມສ່ຽງແລະຜົນກະທົບ, ການກະກຽມແຜນວຽກງານຄຸ້ມຄອງ. ຈຸດພິເສດສະເພາະຂອງແບບໂຄງການ ລວາມມີ (1) ການລົງທຶນສະເພາະຖານທີ່ໂຄງການ ທີ່ໃຫ້ທຶນຊ່ວຍເຫຼືອໂດຍໂຄງການ, ເຊັ່ນ ການກໍ່ສ້າງຕຶກອາຄານ, ການອະນຸລັກປ່າໄມ້, ກິກຈະກໍາການປົກປັກຮັກສາ ແລະ ການຄຸ້ມຄອງ, ພ້ອມທັງ ພື້ນຖານໂຄງລ່າງສີຂຽວ ແລະ ມາດຕະການດ້ານຊີວິດການເປັນຢູ່ (ການຫາລ້ຽງຊີບ) ເຊິ່ງຈະໄດ້ນໍາໃຊ້ ການຕີລາຄາ ສິ່ງແວດລ້ອມແລະສັງຄົມ, ລະບຽບຂັ້ນຕອນ ທົບທວນຄືນ ແລະເອກະສານເຄື່ອງມືຕ່າງໆ; ແລະ (2) ສ້າງຄວາມເຂັ້ມແຂງໃຫ້ແກ່ນະໂຍບາຍ, ລະບຽບການ ແລະ ຂີດຄວາມສາມາດ ທີ່ກ່ຽວຂ້ອງກັບ ການຕີລາຄາຍຸດທະສາດວ່າດ້ວຍຜົນກະທົບດ້ານສິ່ງແວດລ້ອມແລະສັງຄົມ (SESA) ທີ່ຈະຕ້ອງນໍໃຊ້ການປູກໄມ້ອຸດສາຫະກໍາ ແລະ ການພັດທະນາການທ່ອງທ່ຽວ ພາຍໃນ ເຂດພູມສັນຖານທີ່ເປັນບຸລິມະສິດ ເຊິ່ງບໍ່ແມ່ນໂຄງການເປັນຜູ້ໃຫ້ທຶນຊ່ວຍເຫຼືອ. ທັງສອງວິທີການປະຕິບັດນີ້ ສະແດງອອກ ດ້ວຍລັກສະນະດຽວກັນ, ເນື່ອງຈາກວ່າ ມັນແຈ້ງໃຫ້ຜູ້ຕັດສິນໃຈຊາບ ກ່ຽວກັບ ຄວາມສ່ຽງແລະຜົນກະທົບດ້ານສິ່ງແວດລ້ອມແລະສັງຄົມ, ມັນກ່ຽວຂ້ອງເຖິງການກະກຽມເອກະສານທີ່ສາມາດໃຫ້ການເຫັນອີອະນຸມັດໄດ້, ແລະທັງດໍາເນີນບາດກ້າວຂອງລະບຽບການແລະຂັ້ນຕອນ ທີ່ຄ້າຍຄືກັນ. ແຕ່ວ່າ ມັນກໍແຕກຕ່າງກັນໃນເລື່ອງຂອບເຂດຂອງມັນ.
ບາດກ້າວຕາມລະບຽບການແລະຂັ້ນຕອນ ແລະ ເອກະສານເຄື່ອງມືຕ່າງໆທີ່ສໍາຄັນ ທີ່ກ່ຽວຂ້ອງກັບທັງສອງວິທີປະຕິບັດນີ້ ໄດ້ ອະທິບາຍເປັນລາຍລະອຽດ ຢູ່ໃນ ESMF, ແລະໄດ້ວາງເນື້ອໃນ ໂດຍຫຍໍ້ໄວ້ ໃນວັກຕໍ່ໄປນີ້. ການຕີລາຄາ ແລະ ທົບທວນຄືນ ກ່ຽວກັບຄວາມສ່ຽງແລະຜົນກະທົບດ້ານສິ່ງແວດລ້ມແລະສັງຄົມ ເປັນບາດກ້າວເບື້້ອງຕົ້ນ ທີ່ສໍາຄັນ ບາດກ້າວໜຶ່ງ ສໍາລັບໂຄງ  ການ ເພື່ອໃຫ້ຖືກຕ້ອງສອດຄ່ອງ ກັບເງື່ອນໄຂຄວາມຕ້ອງການໃນ ESF ຂອງອົງການທະນາຄານໂລກ, ໂດຍສະເພາະ ມາດຕະຖານສິ່ງແວດລ້ອມແລະສັງຄົມ ຂໍ້ທີ 1 (ESS1). ດັ່ງທີ່ໄດ້ ກ່າວມາໃນຂ້າງເທິງນັ້ນ, ການຕີລາຄາຍຸດທະສາດ (SESA) ແລະການຕີລາຄາສະເພາະຈຸດສະເໜາມໂຄງການການ (ESIA) ທັງສອງຢ່າງ ແມ່ນກ່ຽວພັນກັນ ແລະ ຈະຖືກນໍາໃຊ້ ເນື່ອງຈາກ ຈຸດພິເສດສະເພາະໃນການອອກແບບຂອງໂຄງການ LLL. 
ການຕີລາຄາຍຸດທະສາດ (SESA) ແນໃສ່ເພື່ອຈັດຕັ້ງເງື່ອນໄຂຕ່າງໆ ສໍາລັບການພັດທະນາແບບຍືນຍົງ ເຊິ່ງເປັນການພັດທະນາທີ່ໜັກແໜ້ນ ສັງຄົມມີຄວາມສະດຸ້ງໄວ ໄດຍການດຶງດູດດຊັດຈູງດ້ວຍນະໂຍບາຍ, ແຜນງານໂຄງການ ແລະ ແຜນການ (ແນໃສ່ ຍຸດທະສາດ ‘ທີ່ດີ’), ເພາະສະນັ້ນ ການກໍານົດທິດທາງຂອງມັນ ຈຶ່ງເປັນ ໄລຍະຍາວກວ່າ ແລະ ເປັຍຸດທະສາດກວ່າ. ມັນເປັນການກວດກາແບບເປັນລະບົບ ກ່ຽວກັບຄວາມສ່ຽງແລະຜົນກະທົບດ້ານສິ່ງແວດລ້ອມແລະສັງຄົມ, ແລະປະ ເດັນບັນຫາຕ່າງໆ ທີ່ກ່ຽວຂ້ອງກັບນະໂຍບາຍ, ແຜນການ ຫຼື ແນງານໂຄງການໜຶ່ງ, ຕາມທໍາມະດາແລ້ວ ແມ່ນໃນລະດັບສູນກາງ ແຕ່ວ່າ ເປັນພື້ນທີ່ ນ້ອຍກວ່າ, ພ້ອມທັງປະສົມປະສານຂໍ້ພິຈາລະນາດ້ານສິ່ງແວດລ້ອມແລະສັງຄົມ ເຂົ້າໃສ່ການຕີລາຄາດັ່ງກ່າວ. ສໍາລັບ SESA ຂອງໂຄງການ LLL, ຈະໄດ້ນໍາໃຊ້ເພື່ອຕີລາຄາຄວາມສ່ຽງແລະຜົນກະທົບທີ່ເປັນອັນຕະລາຍ ທາງດ້ານສິ່ງແວດລ້ອມແລະສັງຄົມ ເຊິ່ງອາດເກີດຂຶ້ນໄດ້, ຊອກຄົ້ນຫາພາບເຫດການໃນອະນາຄົດ ແລະມາດຕະການຫຼຸດຜ່ອນທີ່     ເໝາະສົມ ເພື່ອຮັບປະກັນການປູກໄມ້ອຸດສາຫະກໍາ ແລະ ການທ່ອງທ໋ຽວ ທີ່ເຂັ້ມແຂງໜັກແໜ້ນດ້ານສິ່ງແວດລ້ອມ ແລະ ເປັນປະໂຫຍດທາງດ້ານສັງຄົມ ທີ່ກ່ຽວຂ້ອງເຖິງການລົງທຶນ ໃນບໍລິບົດຂອງການມີຫຸ້ນສ່ວນລະຫວ່າງສາທາລະນະຊົນ ກັບພາກເອກະຊົນ. ນອກຈາກນັ້ນ ມັນຍັງເປັນ ກິດຈະກໍາອັນໜຶ່ງຂອງໂຄງການ LLL ທີ່ມຸ່ງໝາຍຈະຊຸກຍູ້ສົ່ງເສີມ ລະບຽບການທີ່ກ່ຽວຂ້ອງ ແລະ ຂີດຄວາມສາມາດສໍາລັບວຽກ SESA ຂອງສາຍງານຂະແໜງການທີ່ມີສິດແລະໜ້ທີ່ຮັບຜິດຊອບ, ໂດຍສະເພາະ ພະນັກງານຊຶ່ງເປັນເປົ້າໝາຍ ທີ່ເປັນຜູ້ຮັບຜິດຊອບ ຢູ່ພາຍໃນ ກົມທີ່ກ່ຽວຂ້ອງ ຂອງກະຊວງຊັບພະຍາກອນທໍາມະຊາດ ແລະ ສິ່ງແວດລ້ອມ, ແລະ ພະນັກງານຈຸດສຸມການປະສານງານ ດ້ານສິ່ງແວດລ້ອມແລະສັງຄົມ (ES Focal Point) ຂອງກົມປ່າໄມ້ ຂອງ ກະຊວງກະສິກໍາ-ປ່າໄມ້. ລາຍລະອຽດເພີ່ມເຕີມ ໄດ້ໃຫ້ໄວ້ ໃນວັກທີ 5.1 ຂອງ ESMF ສະບັບສົມບູນ. 
ຂະບວນການ ຕີລາຄາແລະທົບທວນ ຄວາມສ່ຽງແລະຜົນກະທົບ ຈະໄດ້ດໍາເນີນການປະຕິບັດ ໃນທັນທີ ທີ່ ຈຸດສະຖານທີສະເພາະ, ໂຄງການຍ່ອຍສະເພາະ ແລະເຂົ້າຮ່ວມເຄື່ອນໄຫວກິດຈະກໍາ ຈາກບຸກຄົນ/ ອົງການຈັດຕັ້ງພາຍນອກ ໄດ້ຮັຍການກໍານົດໄຈແຍກ ໃນລະຫວ່າງຈັດຕັ້ງປະຕິບັດໂຄງການ ຫຼື ມີການວາງແຜນແບບບ້ານມີສ່ວນຮ່ວມ ໂດຍເລີ່ມຈາກການ ກວດຄັດເລືອກເບື້ອງຕົ້ນ ທຽບໃສ່ກັບ ‘ລາຍການທີ່ເປັນລົບ’, ຄັດເລືອກກັ່ນກອງດ້ານຊົນເຜົ່າ ເພື່ອໄຈ້ແຍກເບິ່ງການມີໜ້າເຂົ້າຮ່ວມ ຂອງກຸ່ມຊົນເຜົ່າຕ່າງໆ (ປະຊາຊົນພື້ນເມືອງດັ້ງເດີມ), ແລະຄວາມສ່ຽງແະຜົນກະທົບຕໍ່ເຂົາເຈົ້າ, ຈາກນັ້ນ ຕໍ່ດ້ວຍການກໍານົດຂອບເຂດຂອງຄວາມສ່ຽງແລະຜົນກະທົບ ທີ່ອາດເປັນໄປໄດ້, ພ້ອມທັງ ຕີລາຄາເປັນອັນລະອຽດກວ່າເກົ່າ ເປັນຂັ້ນສຸດທ້າຍ ກ່ຽວກັບທໍາມະຊາດ ແລະ ຄວາມໃຫຍ່ໂຕຂອງຄວາມສ່ຽງແລະຜົນກະທົບ ອັນຕະລາຍ ທີ່ໄດ້ກວດພົບ. ໂຄງການຍ່ອຍສະເພາະ ຈຸດສະຖານທີ່ໂຄງການ ແລະການເຂົ້າຮ່ວມເຄື່ອນໄຫວກິດຈະກໍາ ຈະຖືກຈໍາແນກ/ ແບ່ງອອກ ຕາມຄວາມໃຫຍ່ໂຕ ແລະ ລະດັບ ຂອງຄວາມສ່ຽງແລະ ຜົນກະທົບ ທີ່່ໄດ້ກໍານົດໄຈ້ແຍກອອກ ເປັນ ລະດັບ ‘ຕໍ່າ’, ‘ປານກາງ’, ‘ໃຫຍ່’ ຫຼື ‘ສູງ’. ແລະ ຄວາມສ່ຽງແລະຜົນກະທົບ ອັນຕະລາຍ ລະດັບ ‘ປານກາງ’ ນັ້ນ ຈະໄດ້ສືບຫາ ແລະບັນທຶກເຂົ້າໃນເອກະສານ, ແຜນ ESMP ສະເພາະສຖານທີ່ໂຄງການ ຈໍາເປັນຕ້ອງສ້າງຂຶ້ນ ຊຶ່ງມັນຈະພັນລະນາອະທິບາຍມາດຕະການຕ່າງໆ ີ່ເໝາະສົມ ໃນການການປ້ອງກັນແລະ ການຫຼຸດຜ່ອນ (ລະບຽບການແລະຂັ້ນຕອນທຫຼື ເຄື່ອງມື ໄດ້ໃຫ້ໄວ້ໃນ ESMF ແລະ CEF) ພ້ແອມທັງ ເງື່ອນໄຂຄວາມຈໍາເປັນຕ່າງໆສໍາລັຍການກວດຕິດຕາມ. ໂຄງການຍ່ອຍ ສະເພາະສະຖານທີ່ໂຄງການ ແລະການເຂົ້າຮ່ວມເຄື່ອນໄຫວກິດຈະກໍາ ຕ້ອງໄດ້ອອກແບບຄືນໃໝ່ ໃນກໍລະນີ ທີ່ໄດ້ກວດພົບ ຄວາມສ່ຽງແລະຜົນກະທົບ ອັນຕະລາຍ ຢູ່ທີ່ລະດັບ ‘ໃຫຍ່’ ແລະ ‘ສູງ’. ຜົນຂອງການຕີລາຄາ, ກໍເຊັ່ນດຽວກັບ SS-ESMP ຈະຖືກບັນທຶກເຂົ້າໃສ່ເອກະສານ ໂດຍໃຊ້ແບບຟອມທີ່ຈັດໃຫ້, ແລ້ວເອົາ
ຄັດຕິດໃສ່ບົດສະເໜີໂຄງການຍ່ອຍ ເພື່ອໃຫ້ມີການກວດສອບ. ເນື້ອໃນລະອຽດເພີ່ມເຕີມ ໄດ້ໃຫ້ໄວ້ໃນ ວັກທີ 5.2.
ການຕີລາຄາສິ່ງແວດລ້ອມແລະສັງຄົມ ສະເພາະສະຖານທີ່ໂຄງການ ເປັນການຕີລາຄາ ແລະ ການບັນເທົາຫຼຸດຜ່ອນ ຄວາມສ່ຽງແລະ ຜົນກະທົບອັນຕະລາຍ ທີ່ອາດເປັນໄປໄດ້ ເຊິ່ງມີສາເຫດມາຈາກ ກິດຈະກໍາໂຄງການແລະການເຂົ້າຮ່ວມເຄື່ອນໄຫວ ຢູ່ສະເພາະຈຸດສະຖານທີ່ໂຄງການ ທີ່ເກີດຂຶ້ນ ໃນຈຸດທີ່ຕັ້ງໂດຍສະເພາະ ແລະໄດ້ກໍານົດ ຢ່າງຊັດເຈນ (ແນໃສ່ ‘ແບບທີ່ດີ’, ການຫຼີກເວັ້ນ ແລະ ການຫຼຸດຜ່ອນ), ເພາະສະນັ້ນ ຈຶ່ງມີທັດສະນະມູມມອງ ເປັນ ໄລຍະສັ້ນ ຫາ ກາງ. ຕາມວົງເຂດຄວາມໝາຍ (ບໍລິບົດ)ຂອງໂຄງການ LLL, ການຕີລາຄາຄືດັ່ງກ່າວ ແມ່ນເປັນສິ່ງຈໍາເປັນ ສໍາລັບ (1) ໂຄງການຍ່ອຍ ທີ່ອີງໃສ່ບ້ານ ເຊິ່ງລວມເຖິງ ກິດຈະກໍາຕ່າງໆທີ່ກ່ຽວຂ້ອງເຖິງ ການຄຸ້ມຄອງປ່າໄມ້ບ້ານ (VFM), ການຊ່ວຍເຫຼືອດ້ານຊີວິດການເປັນຢູ ແລະ ການພັດທະນາພື້ນຖານໂຄງລ່າງສີຂຽວ, (2) ໂຄງການຍ່ອຍ ທີ່ກ່ຽວຂ້ອງເຖິງການທ່ອງທ່ຽວ ທີ່ອາດລວມທັງການກໍ່ສ້າງສິ່ງອໍານວຍຄວາມສະດວກ, ແຕ່ກໍຍັງມີກິດຈະກໍາອື່ນໆ ນໍາອີກ, ແລະ (3) ການພັດທະນາພື້ນຖານໂຄງລ່າງ ທຸກຢ່າງ ແລະ ການພັດທະນາທາງດ້ານໂຄງສ້າງ ເຊັ່ນ ຕຶກອາຄານສໍາລັບ ເຂດປ່າສະຫງວນ, ທາງຊອຍເຂົ້າໄປສູ່ພື້ນທີ່, ຊົນລະປະທານ ແລະ ສວນກ້າເບ້ຍໄມ້. ການຕີລາຄາ ສະເພາະຈຸດສະຖານທີ່ໂຄງການ, ການນໍາໃຊ້ ເອກະສານເຄື່ອງມີຕ່າງໆ, ພ້ອມທັງ ບາດກ້າວຂອງລະບຽບການແລະຂັ້ນຕອນ ຕາມພາຍຫຼັງ ເຊັ່ນ ການຈັດທໍາເອກະສານ, ການເຜີຍແພ່, ການກວດຕິດຕາມ ແລະ ການລາຍງານ ເປັນໜ້າທີ່ຄວາມຮັບຜິດຊອບຂອງໜ່ວຍງານຄະນະປະສານງານໂຄງການ (PCU), ໂດຍສະເພາະ ພະນັກງານຈຸດສຸມການປະສານງານ ສິ່ງແວດລ້ອມແລະສັງຄົມ (ES focal points) ໂດຍມີການຮ່ວມມືແບບໃກ້ຊິດກັບບັນດາຜູມີປະໂຫຍດຮ່ວມ.
ເອກະສານເຄື່ອງມື ESF ອື່ນໆ ທີ່ຈະຕ້ອງນໍາໃຊ້ ໃນວົງເຂດຄວາມໝາຍຂອງການຕີລາຄາ, ການທວນຄືນ ແລະ ການຈັດຕັ້ງປະຕິບັດບັນດາໂຄງການຍ່ອຍສະເພາະຈຸດສະຖານທີ່ໂຄງການ ແລະ ການເຂົ້າຮ່ວມເຄື່ອນໄຫວກິດຈະກໍາ (ຂອງຄົນພາຍນອກ) ໃນລະຫວ່າງທີ່ຈັດຕັ້ງປະຕິບັດໂຄງການ LLL. ສ່ວນໃຫຍ່ຂອງບັນດາເອກະສານດັ່ງກ່າວ ເປັນສ່ວນໜຶ່ງຂອງ ESMF ນີ້, ບາງເອກະສານ ໄດ້ເອົາລວມເຂົ້າໃສ່ແຜນເຂົ້າຮ່ວມເຮັດວຽກກັບຜູ້ມີປະໂຫຍດຮ່ວມ (SEP) ຫຼື ແຜນເຂົ້າຮ່ວມເຮັດວຽກກັບຊຸມຊົນ (CEF). ບັນດາເອກະສານດັ່ງກ່າວ ມັນອາດຈະຖືກນໍາໃຊ້  ໃນກໍລະນີທີ່ ຄວາມສ່ຽງດ້ານສິ່ງແວດລ້ອມ ແລະ/ ຫຼື ຄວາມສ່ຽງດ້ານສັງຄົມ ຖືກກວດພົບ ຢູ່ສະເພາະສະຖານທີ່ໂຄງການໃດໜຶ່ງ ໃນລະຫວ່າງທີ່ດໍາເນີນ ຂະບວນການການຕີລາຄາ ແລະການທວນຄືນ ສະເພາະຈຸດສະຖານທີ່ໂຄງການ ນັ້ນ. ເອກະສານເຄື່ອງມື ປະກອບເພີ່ມເຕີມຂອງ ESF ໄດ້ມີການອະທິບາຍໂດຍຫຍໍ້ ຢູ່ໃນວັກຕໍ່ໄປນີ້:
· ກົດລະບຽບຂໍ້ປະຕິບັດດ້ານສິ່ງແວດລ້ອມ (ECoP) ເປັນເອກະສານເຄື່ອງມື ໃນການຄຸ້ມຄອງສິ່ງແວດລ້ອມ ສະບັບໜຶ່ງ ທີ່ ນໍາໃຊ້ພາຍໃຕ້  ESS1 ສໍາລັບວຽກກໍ່ສ້າງຂິໜາດນ້ອຍ ເຊັ່ນ ສໍາລັບການກໍ່ສ້າງ, ການສ້ອມແປງຕຶກອາຄານຕ່າງໆ. ມັນ ເປັນວຽກສ່ວນໜຶ່ງທີ່ຈໍາເປັນ ກ່ຽວກັບການກໍ່ສ້າງພື້ນຖານໂຄງລ່າງ, ການກໍ່ສ້າງຄືນໃໝ່ ແລະ ການສ້ອມແປງ ທີ່ກ່ຽວຂ້ອງເຖິງເອກະສານປະມູນ ແລະ ສັນຍາຕ່າງໆ ເພື່ອໃຫ້ຜູ້ຮັບເໝົາ ເຮັດໃຫ້ຖືກຕ້ອງຕາມຂໍ້ສັນຍາ(ກະຕິກາ)ທາງດ້ານສິ່ງແວດລ້ອມ. ຈຸດປະສົງຂອງມັນ ກໍແມ່ນເພື່ອຫຼຸດຜ່ອນບັນເທົາຜົນກະທົບຕ່າງໆທາງດ້ານສິ່ງແວດລ້ອມ, ເຊັ່ນ ຂີ້ຝຸ່ນ, ສຽງເນືອງນັນ, ສິ່ງເສດເຫຼືອ/ ຂີ້ເຫຍື່ອ ຈາກວຽກກໍ່ສ້າງ, ການແຊກແຊງລົບກວນ ຈາກການບໍລິການທີ່ນໍາໃຊ້ເຄື່ອງອໍານວຍຄວາມສະດວກຕ່າງໆ, ຄວາມປອດຂອງຄົນງານ ແລະ ສາທາລະນະຊົນ. ໃນກໍລະນີ ທີ່ວ່າ ຈະມີການກໍ່ສ້າງຕຶກອາຄານໃໝ່, SS-ESMP ແມ່ນສິ່ງທີ່ຈໍາເປັນຕ້ອງມີ. ເນື້ອໃນລາຍລະອຽດເພີ່ມເຕີມ ໄດໃຫ້ໄວ້ໃນ ວັກ 6.3 ແລະເອກະສານຊ້ອນທ້າຍ 06 ທີ່ກ່ຽວຂ້ອງ.
· ແຜນຄວບຄຸມສັດຕູພືດ ແບບງ່າຍດາຍ (PMP) ແມ່ນແຜນທີ່ນໍາໃຊ້ ພາຍໃຕ້ ESS3, ແລະແມ່ນສິ່ງທີ່ຈໍາເປັນ ໃນກໍລະນີ ທີ່ມີຄວາມສ່ຽງແລະຜົນກະທົບ ອັນຕະລາຍ ໃຫຍ່ທາງດ້ານສິ່ງແວດລ້ອມແລະສັງຄົມ ເນື່ອງຈາກການນໍາໃຊ້ ເຄມີທາງການກະເສດ, ເຊັ່ນ ຢາປ້ອງສັດຕູພືດ, ຢາຂ້າແມງ ຖືກກວດພົຍໃນລະຫວ່າງທີ່ດໍາເນີນການຕີລາຄາ ແລະ ທວນຄືນ ກ່ຽວກັບ ໂຄງການຍ່ອຍສະເພາະຈຸດສະຖານທີ່ໂຄງການ ແລະ ການເຂົ້າຮ່ວມເຄື່ອນໄຫວກິດຈະກໍາ (ຈາກຄົນພາຍນອກ). SS-ESMP ຈະຖືກນໍາໃຊ້ໃນກໍລະນີ ທີ່ຄວາມສ່ຽງແລະຜົນກະທົບ ມີໃນລະດັບ ຕໍ່າ ແລະ ປານກາງ. ໃນວົງເຂດຄວາມໝາຍ
(ບໍລິບົດ)ຂອງໂຄງການ LLL ນີ້, ການຊື້ເຄມີພັນທາງການກະເສດ ຈະຕ້ອງບໍ່ໃຫ້ເກີນປະລິມານທີ່ຕ້ອງການແລະຈໍາເປັນ ເພື່ອບົວລະບັດຮັກສາພື້ນທີ່ ທີ່ຕິດເຊື້ອພະຍາດ, ແລະບໍ່ສາມາດຊື້ເຄມີພັນທາງການກະເສດ ທີ່ຖືກເກືອດຫ້າມໂດຍລັດຖະບານ ສປປ.ລາວ ແລະ ອົງການອະນາໄມໂລກ. ນອກຈາກນີ້ ໂຄງການຈະສົ່ງເສີມທາງເລືອກ(ໃໝ່) ສໍາລັບການນໍາໃຊ້ເຄມີພັນທາງການກະເສດ, ເຊັ່ນ ການຄວບຄຸມສັດຕູພືດແບບປະສົມປະສານ (Integrated Pest Management) (ຫຼື IPP) ແລະ ຂໍ້ປະຕິບັດທາງການກະເສດ (GAP). ເນື້ອໃນລາຍລະອຽດ ໄດ້ໃຫ້ໄວ້ໃນວັກທີ 6,4 ແລະ ເອກະສານຊ້ອນທ້າຍ 07 ທີ່ກ່ຽວຂ້ອງ.
· ບັນຊີລາຍການສິ່ງທີ່ອະນຸຍາດໃຫ້ເຮັດ ແລະ ສິ່ງທີ່ຫ້າມເຮັດ ກ່ຽວກັບ ການຄ້າຂາຍແລະການບໍລິໂພກ ສັດປ່າ ຈະຖືກນໍາໃຊ້ ພາຍໃຕ້ ESS6 ຂອງອົງການທະນາຄານໂລກ ເພື່ອຫຼີກເວັ້ນ ແລະຈໍາກັດຜົນກະທົບ ອັນຕະລາຍແລະຄວາມສ່ຽງທີ່ອາດເປັນໄປໄດ້ ຕໍ່ກັບຊີວະນານາພັນ ພາຍໃນ ເຂດພູມສັນຖານ ທີ່ເປັນບູລິມະສິດ. ການຄ້າຂາຍສັດປ່າ ແລະ ສິ້ນສ່ວນສັດປ່າ, ກໍຄືການບໍລິໂພກມັນ ເປັນສິ່ງທີ່ຫ້າມ ຢູ່ໃນ ສປປ.ລາວ ຍົກເວັ້ນແຕ່ ການບໍລິໂພກຊະນິດສັດປ່າທີ່ສາມາດຄຸ້ມຄອງໄດ້ ແຕ່ແມ່ນເພື່ອການດໍາລົງຊີວິດ ແລະ ການນໍາໃຊ້ໃນຄອບຄົວ. ບນຊີລາຍການນີ້ ຈະຕ້ອງປ້ອງກັນພະນັກງານໂຄງການ, ທີີ່ປຶກສາ ແລະ ບຸກຄະລາກອນອື່ນໆຂອງໂຄງການ ບໍ່ໃຫ້ເຂົ້າກ່ຽວຂ້ອງໃນການບໍລິໂພກສັດປ່າ, ແລະ ການເຄື່ອນໄຫວທີ່ກ່ຽວຂ້ອງກັບການຄ້າຂາຍສັດປ່າ ໃນລະຫວ່າງທີ່ເດີນທາງໄປປະຕິບັດໜ້າທີ່ ຢູ່ເຂດພື້ນທີ່ພູມສັນຖານ ແລະ ຕາມບ້ານທີ່ໂຄງການໃຫ້ການຊ່ວຍເຫຼືອ. ຖ້າບໍ່ດັ່ງນັ້ນ ການກະທໍາດັ່ງກ່າວ ອາດຈະສ້າງໂອກາດໃຫ້ເກີດມີຕະຫຼາດເພີ່ມເຕີມອີກ ແລະ ອາດຈະເພີ່ມຂະຫຍາຍການລັກລອບລ່າສັດປ່າ ຊຶ່ງໃນຂັ້ນສຸດທ້າຍ ຈະສົ່ງົນໃຫ້ສັດປ່າຫຼຸດໜ້ອຍລົງ. ນອກຈາກນີ້, ‘ລາຍ  ການກວດສອບການປະພຶດດ້ານລົບ’ ຈະໄດ້ຕັດໂຄງການຍ່ອຍແລະການລົງທຶນ ອອກຈາກການໃຫ້ທຶນຊ່ວຍເຫຼືອ ຖ້າການ ກະທໍາຄືດັ່ງກ່າວ ເຊື່ອມໂຍງເຂົ້າໃນການຜະລິດສັດປ່າ ຫຼື ການຄ້າຂາຍສັດປ່າ ແລະ ຜະລິດຕະພັນສັດປ່າ. ເນືອໃນລາຍລະອຽດເພີ່ມເຕີມ ໄດ້ໃຫ້ໄວ້ ໃນວັກທີ 6,5 ແລະເອກະສານຊ້ອນທ້າຍ 08a ທີ່ກ່ຽວຂ້ອງ ໃນເອກະສານ ESMF ສະບັບເຕັມ.
· ຄວາມສ່ຽງແລະຜົນກະທົບອັນຕະລາຍ ທີ່ອາດເປັນໄປໄດ້ ເນື່ອງຈາກມົນລະພິດທີ່ມີສາເຫດຈາກ ຂີ້ເຫຍື່ອຢັ່ງຢາຍຊະຊາຍ ແລະ ສິ່ງເສດເຫຼືອ ຖືກລີກເວັ້ນ ແລະ ຫຼຸດຜ່ອນບັນເທົາ ພາຍໃຕ້ ESS3 ຂອງອົງການທະນາຄານໂລກ. ພະນັກງານໂຄງການ, ທີ່ປຶກສາ ແລະອື່ນໆ ອາດສາມາດປະກອບສ່ວນໃນເລື່ອງນີ້ ໃນລະຫວ່າງທີ່ເຂົາເດີນທາງລົງປະຕິບັດໜ້າທີ່ ຢູ່ເຂດ ພູມສັນຖານ ບຸລິມະສິດ ແລະ ບ້ານເປົ້າໝາຍ. ເຖິງແມ່ນຈະຄິດຄາດວ່າມັນເປັນບັນຫາເລັກນ້ອຍ ກໍຕາມ, ລາຍການສິ່ງທີ່ອະນຸຍາດໃຫ້ເຮັດແລະສິ່ງທີ່ຫ້າມເຮັດ ຈະຜູກມັດພະນັກງານໂຄງການ, ທີ່ປຶກສາ ແລະບຸກຄະລາກອນອື່ນໆຂອງໂຄງການ ໃຫ້ງົດເວັ້ນຈາກການສ້າງສິ່ງເສດເຫຼືອ (ຂີ້ເຫຍື່ອ) ຊະນິດວັດຖຸເປັນຊິ້ນເປັນອັນ (solid waste), ການຖິ້ມຂີ້ເຫຍື່ອຊະຊາຍ, ພ້ອມທັງໃຫ້ບັນຈຸເກັບມ້ຽນ ແລະ ກໍາຈັດຂີ້ເຫຍື່ອ ຢ່າງຖືກຕ້ອງ. ສິ່ງເສດເຫຼືອ ອາດຈະເກີດຂຶ້ນ ໃນວົງເຂດວຽກ ກໍ່ສ້າງ ແລະ ບັນດາໂຄງການຍ່ອຍທີ່ອີງໃສ່ບ້ານ(ຂຶ້ນກັບບ້ານ). ໃນກໍລະນີດັ່ງກ່າວນີ້, ບັນຫາມົນລະພິດ/ ສິ່ງເສດເຫຼືອ ຈະຕ້ອງມີການຕີລາຄາ ແລະແກ້ໄຂ ດ້ວຍມາດຕະການຕ່າງໆທີ່ເໝາະສົມ ທີ່ຢູ່ໃນ SS-ESMP ຫຼື ດ້ວຍແຜນບໍລິຫານຈັດການສິ່ງເສດເຫຼືອ ແບບງ່າຍດາຍ. ເນື້ອໃນລາຍລະອຽດ ໄດ້ໃຫ້ໄວ້ ໃນ ວັກ 6.5 ແລະເອກະສານຊ້ອນທ້າຍ 08b ທີ່ກ່ຽວຂ້ອງ.
ເອກະສານເຄື່ອງມືອື່ນໆ ທີ່ກ່ຽວຂ້ອງກັບການຄຸ້ມຄອງສິ່ງແວດລ້ອມແລະສັງຄົມ ໄດ້ມີການອະທິບາຍແນະນໍາໂດຍຫຍໍ້ ໃນຈຸດ ອະທິບາຍເນື້ອໃນ ຕໍ່ໄປນີ້.
· ອີງໃສ່ເງື່ອນໄຂຄວາມຕ້ອງການພາຍໃຕ້ ESS1 ຂອງອົງການທະນາຄານໂລກ, ຄວາມສ່ຽງແລະຜົນກະທົບອັນຕະລາຍຕໍ່ສຸຂະພາບແລະຄວາມປອດໄພຂອງຊຸມຂົນ ຕ້ອງໄດ້ຫຼີກເວັ້ນ, ຫຼຸດຜ່ອນ ຫຼື ບັນເທົາລົງ, ເຊັ່ນ ອາດຈະມີສາເຫດຈາກ ລູດລະເບີດທີ່ບໍ່ທັນແຕກ (UXO), ເຊິ່ງຍັງຝັງຢູ່ບາງພື້ນທີ່ ພາຍໃນເຂດພູມສັນຖານ ບຸລິມະສິດ. ການມີລະເບີດບໍ່ທັນແຕກ ຕັກຄ້າງຢູ່ ຈໍາເປັນຕ້ອງມີການສືບຄົ້ນຫາແລະສືບກວດຫາ ໃນລະຫວ່າງທີ່ດໍາເນີນການ ການຕີລາຄາຜົນກະທົບແລະຄວາມສ່ຽງຢູ່ໂຄງການຍ່ອຍ ສະເພາະຈຸດສະຖານທີ່ໂຄງການ, ແລະ ການເຂົ້າຮ່ວມເຄື່ອນໄຫວກິດຈະກໍາ(ຂອງຄົນພາຍນອກ). ໃນກໍລະນີທີ່ ມີ ລູກລະເບີດບໍ່ທັນແຕກ ຢູ່ໃນພື້ນທີ່ ທີ່ເປັນບັນຫາ, ຕ້ອງຮັບປະກັນໃຫ້ມີການກວດເກັບກູ້ ໂດຍຂະແໜງການ 
ຈັດຕັ້ງທີ່ກ່ຽວຂ້ອງ ກ່ອນຈະເລີ່ມຕົ້ນ ຈັດຕັ້ງປະຕິບັດ ກິດຈະກໍາໃດໜຶ່ງ (ເຊັ່ນວ່າ: ອົງການເກັບກູ້ລະເບີດຂອງລາວ, ອົງການ ສາກົນເພື່ອເກັບກູ້ລະເບີດ (MAG ສາກົນ)), ພ້ອມກັນນັ້ນ ຕ້ອງແຈ້ງໃຫ້ທຸກຄົນທີ່ກ່ຽວຂ້ອງໄດ້ຮັບຊາບ. ການລາຍງານຫຍໍ້ ກ່ຽວກັບລະບຽບການແລະຂັ້ນຕອນດໍາເນີນການທີ່ກ່ຽວຂ້ອງ ແລະ ຄວາມປອດໄພ ແລະແບບຟອມການຊົດໃຊ້ຄ່າເສຍຫາຍໃຫ້ແຂກທີ່ມາຢ້ຽມຢາມ ມີສະໜອງໃຫ້່ພື່ອຈຸດປະສົງນີ້. ເນື້ອໃນລາຍລະອຽດເພີ່ມເຕີມ ໄດ້ໃຫ້ໄວ້ ໃນວັກທີ 6.6 ແລະເອກະສານຊ້ອນທ້າຍ 09. ນອກຈາກນີ້ UXO ຈະຕ້ອງໄດ້ເວົ້າເຖິງ ຢູ່ໃນແຜນສຸຂະພາບແລະຄວາມປອດໄພຂອງຊຸມຊົນ (CHSP).
· ລະບຽບການແລະຂັ້ນຕອນໃນການຄຸ້ມຄອງແຮງງານ (LMP) ເປັນສິ່ງທີ່ຈໍາເປັນ ພາຍໃຕ້ ESS2 ຂອງອົງການທະນາຄານໂລກ ແລະ ນໍາໃຊ້ປະຕິບັດຕໍ່ ບຸກຄະລາກອນຂອງໂຄງການ ແລະ ຄົນງານໃນຊຸມຊົນ, ເຊັ່ນ ໃນວົງເຂດຄວາມໝາຍ(ບໍລິບົດ) ເພື່ອຈັດຕັ້ງປະຕິບັດບັນດາໂຄງການຍ່ອຍ. ນອກຈາກນັ້ນ, ເງື່ອນໄຂຕ່າງໆ ຕໍ່ກັບ ແຮງງານບັງຄັບ ແລະ ສຸຂະພາບແລະຄວາມປອດໄພທາງວິຊາຊີບ ກໍຈະນໍາໃຊ້ປະຕິບັດ ຕໍ່ພະນັກງານລັດ(ລັດຖະກອນ) ທີ່ເຮັດວຽກໃຫ້ໂຄງການ LLL. ເງື່ອນໄຂຄວາມຕ້ອງການອື່ນໆ ເຊັ່ນວ່າ ມາດຕະການຕ່າງໆ ທີ່ກ່ຽວຂ້ອງກັບ ເຫດສຸກເສີນ ແລະ ອຸບັດຕິເຫດ, ການຈະລາຈອນ ແລະຄວາມປອດໄພບົນທ້ອງຖະໜົນ, ມາດຕະການທີ່ເປັນມາດຕະຖານກ່ຽວກັບ ສຸຂະພາບແລະຄວາມປອດໄພທາງອາຊີບ ແລະ ການກໍາຈັດແຮ່ໄຍຫີນ (asbestos) ກໍເອົາລວມເຂົ້າເໝືອນກັນ. ແຜນຄຸ້ມຄອງແຮງງານ ຍັງລວມເອົາ ໜັງສືແຕ່ງຕັ້ງ, ແລະ ກົດລະບຽບວາ່ດ້ວຍຄວາມປະພຶດ (CoC) ສໍາລັບຜູ້ຮັບເໝົາ, ຄົນງານ/ກໍາມະກອນ ແລະ ນັກທ່ອງທ່ຽວ. ເນື້ອໃນລາຍລະອຽດເພີ່ມເຕີມ ໄດ້ໃຫ້ໄວ້ໃນວັກທີ 6.7 ແລະເອກະສານຊ້ອນທ້າຍ 10. 
· ແຜນສຸຂະພາບແລະຄວາມປອດໄພ ຂອງຊຸມຊົນ (CHSP) ເປັນສິ່ງທີ່ຈໍາເປັນ ພາຍໃຕ້ ESS4 ຂອງອົງການທະນາຄານໂລກ, ເຊິ່ງໄດ້ກໍານົດການກະທໍາຕ່າງໆ ທີ່ຕ້ອງຫຼີກເວັ້ນ, ຈໍາກັດ ແລະ ຫຼຸດຜ່ອນຄວາມສ່ຽງແລະຜົນກະທົບອັນສະເພາະ ຕໍ່ກັບຊຸມຊົນ ເຊິ່ງເກີດມາຈາກກິດຈະກໍາຕ່າງໆທີ່ໂຄງການ LLL ປະກອບທຶນໃສ່. ຄວາມສ່ຽງ ຄືດັ່ງກ່າວ ອາດຈະລວມເຖິງ ຄວາມປະພຶດຂອງຄົນງານ/ກໍາມະກອນໂຄງການ, ຄວາມສ່ຽງກ່ຽວກັບແຮງງານລັ່ງໄຫລມາ, ການຕອບໂຕ້ແກ້ໄຂສະຖານະການສຸກເສີນ ແລະ ອື່ນໆ ໂດຍອີງໃສ່ ການຕີລາຄາ ກ່ຽວກັບ ຄວາມສ່ຽງ/ຜົນະທົບທີ່ກ່ຽວຂ້ອງ ຂອງໂຄງການຍ່ອຍ ສະເພາະຈຸດສະຖານທີ່ໂຄງການ ແລະການເຂົ້າຮ່ວມເຄື່ອນໄຫວກິດຈະກໍາ(ຈາກຄົນພາຍນອກ). ແຜນສຸຂະພາບແລະຄວາມປອດໄພຂອງຊຸມຊົນ(CHSP) ຈະກວດສອບປັດໄຈຕ່າງໆ ທີ່ສົ່ງຜົນກະທົບໃສ່ ສຸຂະພາບແລະຄວາມປອດໄພຂອງສາທາ ລະນະຊົນ ກໍຄື ຕໍ່ສິ່ງແວດລ້ອມທໍາມະຊາດ, ເຊັນ: ອາກາດ, ນໍ້າ, ດິນ, ສິ່ງເສດເຫຼືອ, ອຸບັດຕິເຫດ, ການນໍາໃຊ້ນໍ້າ, ລະບົບນິເວດ, ແລະ ສິ່ງມີຊີວິດຕ່າງໆ(ຊີວະຊາດ). ບັນຫາ ຫຼື ຂໍ້ກັງວົນໃຈ(ປາກົດການຫຍໍ້ທໍ້)ທາງສັງຄົມ  ກໍຄວນຈະເອົາລວມເຂົ້າ, ແລະໃນຫຼາຍໆຢ່າງນອກນັ້ນ, ກໍແມ່ນພະຍາດທີ່ຕິດຕໍ່ກັນໄດ້, ຜົນກະທົບຈາກແຮງງານທີ່ລັ່ງໄຫລມາ, ແຮງງານແລະເງື່ອນໄຂໃນການເຮັດວຽກ, ຜົນກະທົບຈາກການຈະລາຈອນ, ຄວາມປອດໄພຂອງສັງຄົມແລະອື່ນໆ. ເນື້ອໃນລາຍລະອຽດ ໄດ້ໃຫ້ໄວ້ໃນເອກະສານຊ້ອນທ້າຍ 6.8 ແລະເອກະສານຊ້ອນທ້າຍ 11.
· ເພື່ອເວົ້າເຖິງຄວາມສ່ຽງແລະຜົນກະທົບ ກ່ຽວກັບ ຄວາມຮຸນແຮງທີ່ອີງໃສ່ເລື່ອງບົດບາດຍິງຊາຍ (GBV) ແລະ ຄວາມຮຸນແຮງຕໍ່ເດັກນ້ອຍ (VAC) ກົດລະບຽບດ້ານຄວາມປະພຶດ (CoC) ເອກະສານສໍາລັບ GBV ແລະ VAC ຈະໄດ້ສ້າງຂຶ້ນ ເພື່ອປ້ອງກັນພະນັກງານໂຄງການ, ທີ່ປຶກສາ ແລະບຸກຄະລາກອນອື່ນໆຂອງໂຄງກການ ຈາກການປະພຶດ(ເຮັດ) ແລະ ເຂົ້າກ່ຽວຂ້ອງພົວພັນໃນເລື່ອງຄວາມຮຸນແຮງດ້ານບົດບາດຍິງຊາຍ ແລະຄວາມຮຸນແຮງຕໍ່ເດັກນ້ອຍ ໃນລະຫວ່າງທີ່ເດີນທາງໄປປະຕິບັດໜ້າທີ່ ຢູ່ເຂດພູມສັນຖານ ບຸລິມະສິດ ແລະ ຕາມບ້ານເປົ້າໝາຍ, ພ້ອມທັງ ລາຍງານສິ່ງກ່າວ ວ່າເຂົາໄດ້ຮັບຮູ້ ປະ ເດັນເນື້ອໃນຊັ່ນນັ້ນແລ້ວ. ອັນນີ້ ເປັນການຕອບຮັບຕໍ່ເງື່ອນໄຂຄວາມຕ້ອງການ ພາຍໃຕ້ ESS4 ຂອງອົງການທະນາຄານໂລກ. ເນື້ອໃນລາຍລະອຽດເພີ່ມເຕີມ ໄດ້ໃຫ້ໄວ້ໃນວັກທີ 6.9 ແລະເອກະສານຊ້ອນທ້າຍ 12.
· ເງື່ອນໄຂຄວາມຕ້ອງການພາຍໃຕ້ ESS8 ຂອງອົງການທະນາຄານໂລກ ທີ່ ຄວາມສ່ຽງແລະຜົນກະທົບຕໍ່ມູນເຊື້ອ(ມໍລະດົກ)ທາງວັດທະນະນທໍາ (ທັງທີ່ມີຕົວຕົນ/ເປັນວັດຖຸ ແລະ ບໍ່ມີຕົວຕົນ/ ຄວາມເຊື່ອຖື, ຂະນົບທໍານຽມ ຫຼື ຄວາມເຊື່ອ) ເຊິ່ງຈະຕ້ອງຫຼີກເວັ້ນຈາກກິດຈະກໍາຂອງໂຄງການ, ແລະ ຕ້ອງຈັດການໂດຍຜ່ານລະບຽບການແລະຂັ້ນຕອນ ແລະ ມາດຕະການ ທີ່ກໍານົດໄວ້ໃນ ຂອບງານມູນເຊື້ອທາງວັດທະນະທໍາ (CHF). ມູນເຊື້ອທາງວັດທະນະທໍາ ແລະ ວັດຖຸທີ່ມະນຸດສ້າງຂຶ້ນ ແມ່ນຊັບພະຍາກອນທາງວັດທະນະທໍາ ດ້ານວັດຖຸ(ຊັບພະຍາກອນວັດຖຸທໍາ), ຮູບຊົງງົດງານທາງທໍາມະຊາດ ແລະ ທິວທັດພູມສັນຖານ (ທິວທັດພູມີພາບ) ທີ່ມີຄວາມສໍາຄັນ ທາງດ້ານບູຮານຄະດີ, ດ້ານຊີວະວິທະຍາຍຸກດຶກດໍາບັນ, ດ້ານປະຫວັດສາດ, ດ້ານສະຖາປັດຕະຍະກໍາ, ດ້ານສາດສະໜາ, ດ້ານສຸນທະຣີວິທະນາ, ຫຼື ຄວາມສໍາທາງວັດທະນະທໍາດ້ານອື່ນໆ. ຄວາມສົນໃນ/ ຄວາມນັບຖືທາງວັດທະນະທໍາ ກ່ຽວກັບສິ່ງດັ່ງກ່າວ ອາດ ຈະຢູ່ທີ່ລະດັບທອງຖິ່ນ, ລະດັບແຂວງ ຫຼື ລະດັບຊາດ, ຫຼື ພາຍໃນຊຸມຊົນສາກົນ. ລະບຽບການແລະຂັ້ນຕອນ ໃນການ ‘ຄົ້ນພົບໂດຍບັງເອີນ’ (‘chance find’) ທີ່ຖືເປັນເນື້ອໃນໃຈກາງຂອງ ຂອບງານມູນເຊື້ອທາງວັດທະນະທໍາ ໄດ້ມີການສ້າງຂຶ້ນ ໃນລັກສະນະເປັນລະບຽບການຂັ້ນຕອນ ອັນສະເພາະຂອງໂຄງການນີ້ ໃນກໍລະນີ ທີ່ ມູນເຊື້ອທາງວັດທະນະທໍາ ແລະ ວັດຖຸທາງັດທະນະທໍາ ຫາກເກີດຂຶ້ນກ່ຽວຂ້ອງໃນກິດຈະກໍາຂອງໂຄງການ.ເນື້ອໃນລາຍລະອຽດ ໄດ້ໃຫ້ໄວ້ໃນວັກທີ 6.10 ແລະ ເອກະສານຊ້ອນທ້າຍ 13 ຂອງ ESMF ສະບັບສົມບູນ.
[bookmark: _Toc52544829]4.6 ຂອບງານການເຂົ້າເຮັດວຽກຮ່ວມກັບຊຸມຊົນ (CEF) 
ຂອບງານການເຂົ້າເຮັດວຽກຮ່ວມກັບຊຸມຊົນ ໄດ້ໃຫ້ເງື່ອນໄຂຫຼັກ ຂອງເງື່ອນໄຂຄວາມຕ້ອງການ ແລະລະບຽບການແລະຂັ້ນຕອນ ໃນການບໍລິຫານຈັດການຄວາມສ່ຽງແລະຜົນກະທົບ ທີ່ອາດເປັນໄປໄດ້ ຕໍ່ຊຸມຊົນທ້ອງໂດຍລວມ ໃນເຂດພູມສັນຖານ ຕາມທີ່ກໍານົດໄວ້ ພາຍໃຕ້ ESS5: ການໄດ້ມາຊຶ່ງທີ່ດິນ, ເງື່ອນໄຂຂໍ້ຈໍາກັດໃນການນໍາໃຊ້ທີ່ດິນ, ແລະ ການໄປຕັ້ງຖິ່ນຖານ   ໃໝ່ ແບບບໍ່ສະໝັກໃຈ ແລະ ESS7: ປະຊາຊົນພື້ນເມືອງດັ້ງເດີມ ໃນຂອບງານ ອັນດຽວ. ມັນເຮັດວຽກນີ້ ໂດຍການ ປະສົມປະສານ ລັກສະນະທີ່ສໍາຄັນສາມປະການ ຂອງ ESF ຄື: 
(1) ຂອບງານການວາງແຜນກຸ່ມຊົນເຜົາ ໄດ້ຈັດສະໜອໃຫ້ ເພື່ອຄຸ້ມຄອງ/ຈັດການ ຄວາມສ່ຽງແລະຜົນກະທົບທີ່ບໍ່ດີ(ອັນຕະລາຍ) ທີ່ອາດເປັນໄປໄດ້ ທີ່ກ່ຽວພັນມາຈາກກິດຈະໍາໂຄງການ ທີ່ອາດເກີດຂຶ້ນຕໍ່ກຸ່ມຊົນເຜົາ ແລະ ຮັບປະກັນວ່າ ເຂົາໄດ້ຮັບຜົນປະໂຫຍດຈາກໂຄງການ;
(2) ຂອບງານຂອງຂະບວນການ ເພື່ອບໍລິຫານຈັດການ ຄວາມປ່ຽນແປງຕ່າງໆ ທີ່ກ່ຽວຂ້ອງກັບໂຄງການ ເພື່ອເຂົ້າເຖິງ ຫຼື ເພີ່ອນໍາໃຊ້ປ່າໄມ້ ແລະ ຊັບພະຍາກອນຕ່າງທ ທີ່ກ່ຽວຂ້ອງ (ຂອບງານວ່າດ້ວຍຂໍ້ຈໍາກັດໃນການເຂົ້າເຖິງ); ແລະ
(3) ຂອບງານນະໂຍບາຍ ວ່າດ້ວຍການໄປຕົ້ງຖິ່ນຖານໃໝ່ ເພື່ອຄຸ້ມຄອງ/ຈັດການ ເຫດການ(ທີ່ບໍ່ໜ້າຈະມີ)ກ່ຽວກັບການຂົນຂວາຍເອົາທີ່ດິນແບບບໍ່ມີຄວາມສະໝັກໃຈ ທີ່ອາດຈໍາເປັນຕ້ອງມີກິດຈະກໍາສ້າງພື້ນຖານໂຄງລ່າງຂະໜາດນ້ອຍ ແລະ ຊີວິດການເປັນຢູ່ ທີ່ຈະຕ້ອງມີການປະກອບທຶນ ພາຍໃຕ້ໂຄງການ.
ລາຍລະອຽດເພີ່ມເຕີມ ໄດ້ໃຫ້ໄວ້ໃນ CEF ເຊິ່ງໄດ້ເຮັດແຍກກັນຕາງຫາກ, ແຕ່ວ່າເຊື່ອມໂຍງກັນ ຢ່າງໃກ້ຊິດກັບ ESMF ສະບັບນີ້ ແລະ SEP ແລະ ກວມລວມຢູ່ພາຍໃຕ້ ESCP.
[bookmark: _Toc52544830]4.7 ການຕີລາຄາຄວາມປອດໄພ
ການຕີລາຄາຄວາມສ່ຽງແລະຜົນກະທົບ ທີ່ອາດເປັນໄປໄດ້ ທາງດ້ານຄວາມປອດໄພ ທີ່ອາດກ່ຽວຂ້ອງພົວພັນກັບການເຂົ້າຮ່ວມເຄື່ອນໄຫວ ຂອງກອງທັບ ສປປ.ລາວ ໃນການຈັດຕັ້ງປະຕິບັດ, ຫຼື ການເປັນຜູ້ມີປະໂຫຍດຮ່ວມ ໃນການຈັດຕັ້ງປະຕິບັດກິດຈະກໍາຂອງໂຄງການ LLL, ໂດຍສະເພາະ ໃນເຂດປ່າສະຫງວນ ພູເຂົາຄວາຍ ໄດ້ມີການກໍານົດໄຈ້ແຍກ ເມື່ອບໍ່ນານມານີ້. ຜົນຮັບ/ ຜົນອອກມາ ອັນຫຼັກໆ ຂອງການຕີລາຄາ ຈະໄດ້ເອົາລວມເຂົ້າໃນ ESMP ແລະ CEF.
V. [bookmark: _Toc52544831]ການຈັດຕັ້ງຂອງໂຄງການ ແລະ ການປະຕິບັດ
ໃນນາມລັດຖະບານ ຂອງ ສປປ.ລາວ, ກົມປ່າໄມ້ ເຊິ່ງຕັ້ງຢູ່ທີ່ກະຊວງກະສິກໍາແລະປ່າໄມ້ ມີ ໜ້າທີ່ຮັບຜິດຊອບ ລວມ ໃນການປະຕິບັດໃຫ້ສໍາເລັດຄວາມມຸ່ງໝັ້ນ (ພັນທະສັນຍາ) ແລະເງື່ອນໄຂຄວາມຕ້ອງການຕ່າງໆ ຕາມທີ່ຕົກລົງຢູໃນແຜນພັນທະສັນຍາດ້ານສິ້ງແວດລ້ອມແລະສັງຄົມ (ESCP) ແລະ ຕາມທີ່ ໄດ້ກໍານົດໄວ້ໃນເອກະສານອື່ນໆຂອງຂອບຂອບງານສິ່ງແວດລ້ອມແລະສັງຄົມ(ESF) ເຊັ່ນ ESMF, SEP ແລະ CEF. ການຮ່ວມມືແບບໃກ້ຊິດ ກັບບັນດາກະຊວງທີ່ກ່ຽວຂ້ອງ, ໂດຍສະເພາະ ກ/ຊ ຊັບພະຍາການທໍາມະຊາດແລະສິ່ງແວດລ້ອມ ແລະ ບັນດາຄູ່ຮ່ວມງານ, ກໍຄືການເຂົ້າຮ່ວມກ່ຽວຂ້ອງຂອງບັນດາຜູ້ມີປະໂຫຍດຮ່ວມ ທັງໝົດທີ່ກ່ຽວຂ້ອງ ຈະມີຄວາມຮັບປະກັນແນ່ນອນ. ກົມທີ່ກ່ຽວຂ້ອງ ໃນກະຊວງຊັບພະຍາກອນທໍາມະຊາດແລະສິ່ງແວດລ້ອມ ຈະມີໜ້າທີ່ນໍາພາ ກ່ຽວກັບການນໍາໃຊ້ SESA ແລະ ຜູ້ໄດ້ຮັບຜົນປະໂຫຍດ ຫຼັກໆ ສໍາລັບການສ້າງຂີດຄວາມສາມາດ ທີ່ກ່ຽວຂ້ອງ. ໜ່ວຍປະສານງານໂຄງການ ໃນທຸກຂັ້ນ ແລະພະນັກງານຈຸດສຸມການປະສານງານສິ່ງແວດລ້ອມແລະສັງຄົມ (ESFP) ມີຄວາມສໍາຄົນທີ່ເປັນໃຈກາງ ເພື່ອຮັບປະກັນການປະຕິບັດໃຫ້ຖືກຕ້ອງສອດຄ່ອງກັບ ESF ໂດຍມີການຮ່ວມມືແບບໃກ້ຊິດກັບບັນດາພາກສ່ວນທີ່ກ່ຽວຂ້ອງ. ໜ້າທີ່ ແລະຄວາມຮັບຜິດຊອບ ແລະ ໜ້າວຽກ(ພາລະໜ້າທີ່) ຂອງເຂົາ ທີ່ກ່ຽວຂ້ອງກັບ ESF ໄດ້ມີການກໍານົດຢ່າງຊັດເຈນ, ແລະອາດຈະມີການທວນຄືນ ແລະ ດັດແກ້ປັບປຸງ ໃນລະຫວ່າງການຈັດຕັ້ງປະຕິບັດໂຄງການ ໃນເບື້ອງຕົ້ນ. ໜ່ວຍປະສານງານໂຄງການ ຈະໄດ້ຈັດຕັ້ງຂຶ້ນ ແລະ ຈະແຕ່ງຕັ້ງ SFP ກ່ອນທີ່ໂຄງການຈະມີຜົນສັກສິດ ແລະ ຮັກສາໄວ້ຈົນຕະຫຼອດກໍານົດອາຍຸໂຄງການ.
ຂີດຄວາມສາມາດ ທີ່ພຽງພໍ ເປັນເງື່ອນໄຂເບື້ອງຕົ້ນທີ່ສໍາຄັນຫຼາຍ ໃນການຈັດຕັ້ງປະຕິບັດໂຄງການ LLL ຢ່າງສໍາເລັດຜົນ ແລະ ຖືກຕົງຕາມເວລາ ໃນນັ້ນ ລວມເຖິງ ການສໍາເລັດພັນທະສັນຍາ ທຸກຂໍ້ທີ່ກ່ຽວກັບ ການປະຕິບັດສອດຄ່ອງຕາມ ESF ດັ່ງທີ່ກໍານົດໄວ້ໃນ ESCP, ESMF, SEP ແລະ CEF. ການປະເມີນຄວາມຕ້ອງການດ້ານຂີດຄວາມສາມາດ ຈະໄດ້ຈັດຂຶ້ນໃນ ຕອນເລີ່ມຕົ້ນຈັດຕັ້ງປະຕິບັດໂຄງການ, ພາຍຫຼັງທີ່ໄດ້ແຕ່ງຕັ້ງ ພະນັກງານຈຸດສຸມການປະສານງານດ້ານສິ່ງແວດລ້ອມແລະສັງ    ຄົມ ຢູ່ທຸກຂັ້ນ. ອັນນີ້ ເຮົາຈໍາເປັນຕ້ອງເຂົ້າໃຈກ່ຽວກັບຄວາມຮູ້, ທັກສະ ແລະ ປະສົບການ ທີ່ມີຢູ່ໃນປັດຈຸບັນ ເພື່ອກໍານົດໄຈ້ແຍກ ຊ່ອງວ່າງບັນຫາ ກ່ຽວກັບເງື່ອນໄຂທີ່ຈໍາເປັນໃນການປະຕິບັດໃຫ້ສອດຄ່ອງຕາມ ESF, ແລະໃນຂັ້ນສຸດທ້າຍ ເຮັດໃຫ້ສາມາດວາງແຜນ, ແລະສາມາດຈັດຕັ້ງປະຕິບັດການຝຶກອົບຮົມ ຢ່າງພຽງພໍ, ລວມເຖິງ ການສ້າງເອກະສານຕໍາລາການອົບຮົມ ທີ່ເໝາະສົມ. ການປະເມີນຄວາມຕ້ອງການດ້ານການອົບຮົມ, ກໍຄື ການອອກແບບແຜນງານການອົບຮົມນພາຍຫຼັງ, ການກະກຽມເອກະສານຕໍາລາໃນການອົບຮົມ ແລະ ການຝຶກອົບຮົມ ຈະໄດ້ຮັບການຊ່ວຍເຫຼືອຈາກທີ່ປຶກສາສາກົນແລະທີ່ປຶກສາພາຍໃນ ກ່ຽວກັບວຽກດ້ານ ESF. ພາຍຫຼັງຈາກນັ້ນ ທີ່ປຶກສາດ້ານ ESF ຈະໃຫ້ການຊ່ວຍຊຸກຍູ້ດ້ານວິຊາການ ແລະການຕິດຕາມຄວບຄຸມ ອີກດ້ວຍ, ພ້ອມທັງ ຈະໄດ້ຮັບການຊ່ວຍຊຸກຍູ້ຈາກ ຜູ້ຊ່ຽວຊານສະເພາະວິຊາການ ES ຕາມທີ່ເຫັນວ່າຕ້ອງການແລະຈໍາເປັນ.
ການກວດຕິດຕາມ ເປັນສ່ວນໜຶ່ງຂອງວຽກຄຸ້ມຄອງໂຄງການ ທີ່ສາມາດດັດແປງໄດ້, ແລະເປັນສິ່ງຈໍາເປັນ ເໝືອນກັນ ຕາມວົງເຂດຄວາມໝາຍ(ບໍລິບົດ) ຂອງການຄຸ້ມຄອງສິ່ງແວດລ້ອມແລະສັງຄົມ ແລະການປະຕິບັດໃຫ້ສອດຄ່ອງ. ວຽກກວດຕິດຕາມທີ່ກ່ຽວກັບ ESF ຈະຕິດຕາມກວດຄວາມປ່ຽນແປງແຕກຕ່າງ ຈາກພັນທະສັນຍາແລະ ການເຄື່ອນໄຫວປະຕິບັດຕົວຈິງ ທີໄດ້ຕົກລົງກັນ, ແລະ ເພາະສະນັ້ນ ຈຶ່ງເປັນເງື່ອນໄຂເບື້ອງຕົ້ນອັນພື້ນຖານ ເພື່ອກວດກາ ການເຄື່ອນໄຫວດັ່ງກ່າວນັ້ນ. ວຽກກວດຕິດຕາມ ຈະມີຂຶ້ນ ຢູ່ທີ່ລະດັບຍຸດທະສາດ/ ເຂດພູມສັນຖານ, ພ້ອມທັງໃນລະດັບຈັດຕັ້ງປະຕິບັດ ກິດຈະກໍາຂງອງໂຄງການຍ່ອຍ. ຢູ່ໃນລະດັບຍຸດທະສາດ ແລະ ລະດັບເຂດພູມສັນຖານ, ຕາຕະລາງຕ່າງໆ ຂອງຂໍ້ມູນຕົວແປສໍາລັບ ES ຈະຖືກກວດຕິດຕາມ ເພື່ອກໍານົດຕັດສິນຜົນກະທົບຕ່າງໆ ທີ່ເນື່ອງຈາກກິດຈະກໍາແລະການລົງທຶນຂອງໂຄງການ, ແລະຄວາມສ່ຽງຕ່າງໆ ເຊັ່ນດຽວກັນ. ຢູ່ລະດັບໂຄງການຍ່ອຍ, ຄວາມສອດຄ່ອງຂອງມາດຕະການຫຼຸດຜ່ອນທີ່ໄດ້ຕົກລົງກັນ ພ້ອມທັງ ການເກີດຄວາມສ່ຽງ/ຜົນກະທົບ ທີ່ບໍ່ຄາດຄິດ ຈະຖືກກວດຕິດຕາມໂດຍ ພະນັກງານຈຸດສຸມປະສານງານ ດ້ານສິ່ງແວດລ້ອມແລະສັງຄົມ (ESF focal points). 
ການລາຍງານກ່ຽວກັບ ESF ໄດເອົາປະສົມປະສານ(ເຊື່ອມສານ)ເຂົ້າ ການລາຍງານທີ່ກຽວກັບບົດລາຍງານໂຄງການ ລວມຂອງໂຄງການ ເຊິ່ງຂຽນລາຍງານໂດຍ ກົມປ່າໄມ້ຂອງກະຊວງກະສິກໍາ ແລະປ່າໄມ້ ແລະ ອົງການທະນາຄານໂລກ, ແລະກວມເອົາຄວາມຄືບໜ້າ ໃນການເຮັດສໍາເລັດການເຄື່ອນໄຫວຕົວຈິງ ທີ່ໄດ້ຕົກລົງກັນ ຕາມແຜນພັນທະສັນຍາດ້ານສິ່ງແວດລ້ອມແລະສັງຄົມ (ESCP) ແລະຄວາມສອດຄ່ອງຕາມ ESFM, SEP ແລະ CEP, ໂດຍສະເພາະ ມາດຕະການຫຼຸດຜ່ອນໄດ້ຈັດຕັ້ງປະຕິບັດແນວໃດ ແລະ ເງື່ອນໄຂຂອງ ESF ເຮດສໍາເລັດໄດ້ແນວໃດ ໃນບໍລິບົດຂອງກິດຈະກໍາໂຄງການຍ່ອຍ, ແລະ ການພັດທະນາ ພື້ນຖານໂຄງລ່າງຕ່າງໆ. ນອກຈາກ ການລາຍງານເປັນທາງການ ທີ່ອີງໃສ່ແບບຟອມ ແລະ ຕາມກໍານົດເວລາແລ້ວ ກໍຍັງມີການລາຍງານປາກເປົ່າ ໃຫ້ຝ່າຍບໍລິຫານຂອງໜ່ວຍປະສານງານໂຄງການຊາບ ໂດຍ ESFP ເຊິ່ງຈະຕ້ອງມີຢ່າງເປັນປົກກະຕິປະຈໍາ.   
ຈຸດຊີ້ແຈງອະທິບາຍ ຕໍ່ໄປນີ້ ໄດ້ວາງເນື້ອໃນ ເງື່ອນໄຂ ການລາຍງານ ແບບເປັນທາງການ ສໍາລັບ ESMF:
· ໜ່ວຍປະສານງານຂັ້ນສູນກາງ ຢູ່ກົມປ່າໄມ້: ກະກຽມບົດລາຍງານຄວາມຄືບໜ້າ ໂດຍລວມ, ສັງລວມບົດສະຫຼຸບ ກ່ຽວກັບຄວາມສອດຄ່ອງ/ ປະເດັນບັນຫາ ກ່ຽວກັບ ESF,  ສົ່ງລາຍງານປະຈໍາເຄິ່ງປີ ໃຫ້ກົມປ່າໄມ້ (ກົມປ່າໄມ້ ຈະສົ່ງບົດລາຍງານ ໃຫ້ກະຊວງກະສິກໍາ ແລະ ທະນາຄານໂລກ);
· ESFP ຂັ້ນສູນກາງ: ກະກຽມບົດສະຫຼຸບ ກ່ຽວກັຍການປິຕິບັດໜ້າທີ່ ດ້ານ ESF/ ປະເດັນບັນຫາ, ສົ່ງບົດລາຍງານປະຈໍາໄຕມາດ ໃຫ້ຄະນະບໍລິຫານຂອງໜ່ວຍປະສານງານໂຄງການຂັ້ນສູນກາງ;
· ໜ່ວຍປະສານງານຂັ້ນແຂວງ ຢູ່ PAFO: ກະກຽມບົດລາຍງານຄວາມຄືບໜ້າຂັ້ນແຂວງ, ສັງລວມບົດສະຫຼຸບກ່ຽວກັບຄວາມສອດຄ່ອງ/ປະເດັນບັນຫາ ທາງດ້ານ ESF,  ສົ່ງລາຍງານປະຈໍາໄຕມາດ ໃຫ້ ESFP/NPCU ຂັ້ນສູນກາງ;
· ESFP ຂັ້ນແຂວງ: ກະກຽມບົດສະຫຼຸບ ກ່ຽວກັບ ການປະຕິບັດ ESF/ປະເດັນບັນຫາ ສໍາລັບແຂວງ, ສົ່ງບົດລາຍງາຍປະຈໍາໄຕມາດ ໃຫ້ຄະນະບໍລິຫານຂອງໜ່ວຍປະສານງານຂັ້ນແຂວງ;
· ໜ່ວຍປະສານງານຂັ້ນເມືອງ ຢູ່ທີ່ DAFO: ກະກຽມບົດລາຍງານຄວາມຄືບໜ້າຂອງເມືອງ, ສັງລວມບົດສະຫຼຸບກ່ຽວກັບ ຄວາມສອດຄ່ອງຕາມ ESF/ ປະເດັນບັນຫາ, ສົ່ງບົດລາຍງານປະຈໍາໄຕມາດ ໃຫ້ ESFP ຂັ້ນແຂວງ/ PPCU ຂັ້ນແຂວງ;
· ESFP ຂັ້ນເມືອງ: ກະກຽມ ບົດສະຫຼຸບກ່ຽວກັບ ການປະຕິບັດ ESF /ປະເດັນບັນຫາ ສໍາລັບເມືອງ, ສົ່ງບົດລາຍງານປະຈໍາໄຕມາດ ໃຫ້ຄະນະບໍລິຫານປະສານງານປະຈໍາເມືອງ;
· ຜູ້ຮັບເໝົາ: ກະກຽມບົດລາຍງານການກວດກຕິດຕາມ, ສົ່ງບົດລາຍງານປະຈໍາເດືອນ ຫາໜ່ວຍປະສານງານໂຄງການຂັ້ນສູນກາງ, ຫຼື ໜ່ວຍປະສານງານປະຈໍາແຂວງ; 
(ອີງຕາມການຈັດແຈ່ງກະກຽມໃນເອກະສານສັນຍາ)

ກສນຈັດຕັ້ງປະຕິບັດ ກ່ຽວກັບ ESMF ແລະກິດຈະກໍາຕ່າງໆທີ່ກ່ຽວຂ້ອງ, ລວມເຖິງ ການຕີລາຄາ ແລະ ການທວນຄືນ, ການຈັດທໍາເອກະສານ, ການກວດຕິດຕາມ ແລະ ການລາຍງານ ຈະເຮັດໃຫ້ຈໍານວນຂໍ້ມູນເພີ່ມຂຶ້ນ ໃນລະຫວ່າງຂອບເວລາກໍານົດໂຄງການ. ອັນນີ້ ຈະຊີ້ໃຫ້ເຫັນຂໍ້ມູນຢູໃນຮູບແບບຕ່າງໆ ເຊັ່ນ ເອກະສານ, ຂໍ້ມູນພາບທາງໄກ, ແຜນທີ່ ແລະ ອື່ນໆ ທີ່ ທັງໝົດນັ້ນ ຕ້ອງໄດ້ຮັບການຄຸ້ມຄອງ ຢ່າງຖືກຕ້ອງ (ບັນທຶກໄວ້, ເກັບມ້ຽນ, ປ້ອງກັນໃຫ້ປອດໄພ, ບໍາລຸງຮັກສາ ຖ້າເຫັນວ່າຈໍາເປັນ). ການຄຸ້ມຄອງຕົວເລກຂໍ້ມູນແລະຂໍ້ມູນຂ່າວສານ ຈະອີງໃສ່ລະບົບເກັບມ້ຽນເເອກະສານໄວ້ໃນແຟ້ມເອກະສານ ເພື່ອແຍກປະເພດຕົວເລກຂໍ້ມູນແລະຂໍ້ມູນຂ່າວສານ, ພ້ອມທັງເກັບມ້ຽນປຶ້ມເອກະສານ/ ຕົວເລກຂໍ້ມູນໃນຮູບແບບດີຈິຕອນ, ແລະໃນແບບເຈ້ຍເອກະສານ (hardcopies). ຂໍ້ມູນ ດີຈິຕອນ ຈະຕ້ອງເກັບມ້ຽນແລະຄຸ້ມຄອງ ໂດຍໃຊ້ຂີດຄວາມສາມາດຂອງເຊີບເວີ້ ທີ່ມີໃນປັດຈຸບັນ ຢູ່ກົມປ່າໄມ້, ເຊິ່ງຈະຕ້ອງ ຮັບປະກັນໃຫ້ສາມາດເຂົ້າເຖິງ/ເຂົ້າໃຊ້ ແລະຮັບປະກັນການເກັບຮັກສາ ຂໍ້ມູນວົງກວ້າງ ແລະ ແຫຼ່ງກວດຂໍ້ມູນດ້ວຍການສົ່ງສັຍຍານທາງໄກ (remote sensing sources) ຢູ່ທີ່ພະແນກທະບຽນບັນຊີແລະການວາງແຜນປ່າໄມ້.
ລາຍລະອຽດ ແລະ ງົບປະມານຊີ້ແນະ ໄດ້ສ້າງອອກມາແລ້ວ ເຊິ່ງໄດ້ວາງໃສ່ກິດຈະກໍາ ແລະ ພັນທະສັນຍາ ອັນຫຼັກໆ ຕາມຂອບງານຄຸ້ມຄອງສິ່ງແວດລ້ອມແລະສັງຄົມ (ESMF), ແລະ ການຈັດຕັ້ງປະຕິບັດ SEP ແລະ CEF ອີກດ້ວຍ. ງົບປະມານທີ່ຕ້ອງການ ເພື່ອຈັດຕັ້ງປະຕິບັດ ESMF ຄາດຄະເນໄວ້ ທີ່ 1,481,000 ດອນລາ ສະຫະລັດ ສໍາລັບຕະຫຼອດໄລຍະໂຄງການ. ງົບປະມານທັງໝົດ ເພື່ອຈັດຕັ້ງປະຕິບັດ ESMF, SEP, ແລະ CEF ຄາດຄະເນໄວ້ທີ່ 1,682,856 ດອນລາະຫະລັດ. ງົບປະມານດັ່ງກ່າວນີ້ ຕ້ອງໄດ້ເອົາປະສົມປະສານໃສ່ ງົບປະມາຍໂດຍລວມຂອງໂຄງການ ແລະ ຈ່າຍໃນຖານະເປັນສ່ວນໜຶ່ງຂອງການຄຸ້ມຄອງດ້ານການເງິນໂດຍລວມ ພາຍໃຕ້ຄວາມຮັບຜິດຊອບ ຂອງໜ່ວຍປະສານງານໂຄງການ.
VI. [bookmark: _Toc52544832]ການປຶກສາຫາລື ແລະ ກອງປະຊຸມຄົ້ນຄວ້າ
ອີງຕາມເງື່ອນໄຂຄວາມຕ້ອງການຂອງ ESS10, ການປຶກສາຫາລືກັບບັນດາຜູ້ມີປະໂຫຍດຮ່ວມ ຈະໄດ້ຈັດຂຶ້ນ XXX ຢູ່ທີ XXX. ເປັນທີ່ມອງເຫັນລ່ວງໜ້າ ປະມານ XXX. ການປຶກສາຫາລື ແມ່ນເພື່ແຈ້ງໃຫ້ພວກກ່ຽວໃຫ້ຊາບ ກ່ຽວກັບໂຄງການ LLL ແລະ ຄວາມສ່ຽງແລະຜົນກະທົບທີ່ອາດເປັນໄປໄດ້ທາງດ້າສິ່ງແວດລ້ອມແລະສັງຄົມ ຕໍ່ກັບປະຊາຊົນທ້ອງຖິ່ນ ແລະສິ່ງແວດລ້ອມຂອງເຂົາເຈົ້າ ແລະເພື່ອຊອກຫາຄໍາຕໍານິສົ່ງຂ່າວ ກ່ຽວກັບມາດຕະການ ແລະ ເອກະສານເຄື່ອງມື ເພື່ອຄຸ້ມຄອງຄວາມສ່ຽງທີ່ສະເໜີອອກ.
[bookmark: _Toc51762993][bookmark: _Toc51762994][bookmark: _Toc51762995][bookmark: _Toc51762996][bookmark: _Toc51762997][bookmark: _Toc51762998][bookmark: _Toc51762999][bookmark: _Toc51763000][bookmark: _Toc51763001][bookmark: _Toc51763002][bookmark: _Toc51763003] 





1

image1.jpg




